
Америка Қўшма Штатлари Элчихонаси

Бу сонда:

10-сон Март 2009 й

Элчихона Президент 
инаугурациясига оид учрашув
ўтказди......................................1

Барак Обама АҚШнинг 44- 
президенти бўлди....................1

Давлат котиби Ҳиллари 
Клинтон фаол дипломатия 
тарафдори...............................3

Америкалик мутахассис 
кутубхоначиларига амалий 
маслаҳатлар бермоқда.............4

Тошкент делегациясининг 
Сиэтлга ташрифи..................5

Янги йил меҳр-мурувват 
тадбири билан нишонланди...6

АҚШ Элчихонаси совғалар 
билан бирга байрам 
кайфиятини улашмоқда..........7

Ҳавайи штати.........................8

Мишел Обама замонавий 
афроамерикалик аёл 
тимсоли...................................11

Америка кинофестивали 
иштиёқманд томошабинларга 
манзур келди...........................12

“Chai Chat” қатнашчилари 
Инсон ҳуқуқлари умумжаҳон 
декларациясини талқин 
этмоқдалар.............................13

Иккинчи йиллик халқаро 
таълим ярмаркаси.................14

Интернет ёрдамида олий 
маълумот олиш юқори 
баҳоланмоқда..........................15

Инглиз тили бўйича 
мутахассис ўқитувчиларни ўз 
билимларини мустаҳкамлашга 
чақирмоқда..............................16

GM Ўзбекистонда..................18

АҚШ иқтисоди........................19

АҚШнинг ташқи сиёсат 
йўналиши ўзгармоқда............20

Афғонистон............................21

“Ҳамдўстлик” аёллар клубида 
жазз оҳанглари оқшоми.........24

ДЎСТЛИК

2009 йил 22 январ куни АҚШнинг Тош-
кентдаги Элчихонасида 85 дан зиёд жур-
налист, талаба ва Ўзбекистон жамоат-
чилиги вакиллари тўпланиб, Президент 
Барак Обаманинг инаугурация мароси-
мидан лавҳалар томоша қилишди. 2009 
йил 20 январ куни пойтахт Вашингтонда 
бўлиб ўтган маросимда Президент Оба-
ма Америка Қўшма Штатларининг 44- 
президенти сифатида қасамёд қилди. Уш-
бу инаугурация маросими АҚШ тарихи-
да энг кўп одам келган ва интиқиб кутил-
ган тадбир бўлди.

АҚШнинг Ўзбекистондаги элчиси Ри-
чард Норланд тадбирни қутлов сўзлари 
билан очди ва Элчихонанинг Жамоатчи-
лик билан алоқалар бўлими маслаҳатчиси 
Кэрол Фахардога сўз берди.

Давоми кейинги бетда

Элчихона Президент инаугурациясига оид 
учрашув ўтказди

АҚШнинг шарқий вақти бўйича
пешиндан бироз ўтгач, 20 январда 
Барак Обама президентлик лаво-
зимига киришиш учун қасамёд 
қилди ҳамда Америка Қўшма 
Штатларининг 44-президенти ва 
мамлакатнинг биринчи афро-
америкалик етакчиси бўлди.

Обама Олий суд раиси Жон Ро-
бертс томонидан Капитолий би-
носи олдида қасамёдга келтирил-
ди. “Америка Қўшма Штатлари 
президенти вазифасини содиқ-
лик билан бажаришга қасамёд қиламан”, 
деди Обама қўлини Инжил устига қў-
йиб. Айни шу Инжилдан охирги марта 
президент Авраам Линкольннинг 1861 
йили ўтказилган инаугурацияси пайтида 
фойдаланилган эди. Давоми 10-бетда

Барак Обама Америка Қўшма Штатларининг 
44- президенти бўлди

АҚШ Олий Суди раиси Жон Робертс Қўшма Штат-
ларнинг 44-президенти Барак Обамани қасамёдга 
келтирмоқда. (© AP Images)

Капитолий ва Линкольн Мемориали орасидаги уч 
километрлик масофани тўлдирган томошабинлар 
давлатнинг янги раҳбари Барак Обамани Америка 
байроқчаларини ҳилпиратиб баланд овозда 
олқишлар эдилар. (© AP Images)



Боши 1-бетда

Фахардо хоним ўз тақдимотини Президент Обаманинг 
президентлик қасамёдини келтириш видеолавҳаси билан 
бошлади. Унинг таъкидлашича, Президент Америка 
Қўшма Штатлари Конституциясига содиқ қолиши ҳақида 
қасамёд қилади ва ушбу садоқат Президентнинг Америка 
халқи ва мамлакат олдидаги бурчини белгилайди.

Фахардо хоним кетаётган Президент Жорж У. Буш ва 
Президент Обама орасидаги ҳокимиятни топшириш жа-
раёнининг ҳамкорлик руҳига алоҳида эътибор қаратди. 
20 январда ўз лавозимини бошлашдан аввал, Президент 
Обама, ҳокимиятнинг барқарор, равон ва тинч равишда 
қўлдан-қўлга ўтишини таъминлаш мақсадида икки ярим
ойдан кўпроқ вақт мобайнида Буш маъмурияти билан 
яқиндан иш олиб борган ўтиш даври гуруҳини тайинла-
ган эди. Республикачи ва Демократик партия аъзолари 
Президент Обаманинг инаугурация маросида иштирок 
этишди. Тадбирда қатнашганлар орасида Обаманинг сай-
ловлардаги асосий рақиби, Сенатор Жон Маккейн ҳам 
бўлган, у АҚШ Капитолийси биносидаги инаугурациядан 
кейин берилган расмий зиёфатга ҳам келган. 

Расмий тақдимотдан сўнг, қатнашчилар тадбирнинг савол-
жавоб тариқасида олиб борилган қисмига ўтдилар. Улар, 
хусусан, АҚШнинг Тошкентдаги Элчихонаси ходимлари 
таркибида қандайдир катта ўзгаришлар бўладими, деган 
саволга жавоб олишни истардилар. Фахардо хонимнинг 
тушунтиришича, Президент Обаманинг президентлик 
лавозимига келиши натижасида АҚШнинг Тошкентдаги 
Элчихонасида кўзга кўринарли ўзгаришлар бўлмайди. 
Профессионал дипломатлар сифатида, Элчихонанинг 
америкалик ходимлари ўз лавозимларида қоладилар, 
элчи Норланд Президент иродасига биноан ўз хизматини 
давом эттиради.

Элчихона Президент инаугурациясига оид учрашув ўтказди

Жамоатчилик билан алоқалар бўлими раҳбари Кэрол Фаҳардо Амери-
кадаги ҳукумат ўзгариши билан боғлиқ саволларга жавоб бермоқда. 
(АҚШ Элчихонаси тақдим этган сурат)

Барак Ҳ. Обама Қўшма Штатларнинг 44-президенти 

Унинг қиссаси Америка қиссасидир, яъни мамлакатнинг мар-
казий ҳудудларига хос қадриятлар, мустаҳкам ўрта табақа ои-
лада олинган тарбия, олға юриш учун зўр бериб ишлаш ва 
ўқиш зарурлиги ҳамда ҳаёт шу қадар катта неъматки, уни бош-
қаларга хизмат қилган ҳолда яшаб ўтиш керак, деган ишончни 
мужассам этган қисса.

Кениялик ота ва канзаслик она фарзанди Президент Обама 1961 
йил 4 августда Ҳавайида туғилган. Обама, Паттон армиясида
хизмат қилган буваси ва банкда котибаликдан то ўрта даражада-
ги бошлиқ лавозимига эришган бувиси қўлида тарбия топган.

Стипендия ва талабалар учун кредитлар ёрдамида коллежни 
битиргач, Президент Обама Чикагога кўчиб ўтган, у ерда Оба-
ма бир гуруҳ черковлар билан бирга маҳаллий пўлат ишлаб чи-
қарувчи завод ёпилишидан азият чеккан ишчилар жамиятига 
ёрдам берган.

Ҳуқуқшунослик факультетида ўқиган даврида, Обама “Ҳар-
вард ло ревью” нашрининг илк афроамерикалик президенти 
бўлган.  Ўқишни тугатгач, у Чикагога қайтиб, сайловчиларни 
рўйхатга олиш саъй-ҳаракатларида иштирок этди, конституци-
он ҳуқуқ бўйича Чикаго Университетида дарс берди ва ўз ҳам-
жамиятида фаол иш олиб борди.

Президент Обама йиллар давомида 
олиб борган жамоат иши мақсадли 
сиёсат атрофида одамларни бирлаш-
тириш мумкин деган сўнмас ишончи-
га асосланган. Иллинойс штати се-
натида у 25 йилдан бери биринчи ма-
ротаба йирик этик ислоҳотларга оид 
қонунга муаллифлик қилди, ишчи 
оилаларга солиқни камайтирди, бо-
лалар ва уларнинг ота-оналарига кўр-
сатиладиган соғлиқни сақлаш бўйи-
ча хизматлар турини кенгайтирди. 
Америка Қўшма Штатлари сенатори 
сифатида, Обама, рақиб партия би-
лан ҳамкорликда лоббичиликка оид
муҳим ислоҳотлар, дунёдаги энг хатарли қуролларни зарар-
сизлантириш ва федерал миқёсдаги сарф-харажатларга оид
маълумотни Интернетга қўйиш билан ҳукумат ишига шаф-
фофлик олиб келишга қаратилган қонунлар устида иш олиб 
борган.

Обама Америка Қўшма Штатларининг 44-президенти сифати-
да 2008 йил 4 ноябр куни сайланган ва 2009 йил 20 январ куни 
қасамёдга келтирилган. У ва унинг рафиқаси Мишел икки қиз – 
10 ёшли Малиа ва 7 ёшли Сашанинг мағрур ота-онасидирлар. 

АҚШнинг 44-президен-
ти Барак Обама. (© AP 
Images)

АҚШНИНГ 44-ПРЕЗИДЕНТИ БАРАК ОБАМАНИНГ ҚИСҚАЧА ТАРЖИМАИ ҲОЛИ



67-Давлат котиби сифатида қасамёдга келтирилгандан 
бир неча соат ўтгач, Ҳиллари Клинтон биринчи иш ку-
нини бошлаш учун ўз иш жойига етиб келди ва уни кутиб 
олиш учун тўпланган Давлат Департаменти ходимларига 
“қувонч ва масъулият, садоқат ва ҳамкорлик” билан иш 
олиб боришини айтди. 

22 январ куни гапирар экан, Давлат котиби Клинтон 
таърифига кўра, Америка ташқи сиёсати учта асосий 
элементни ўз ичига олади: мудофаа, дипломатия ва та-
раққиёт масалалари. “Биз улардан иккисига масъулмиз”, 
деди у. 

“Фаол дипломатия ва самарали тараққиёт Американинг 
хавфсиз келажагини таъминлаш учун энг зўр узоқ муд-
датли восита эканлигини барчага намойиш этиш мақ-
садида сизлар билан бирга фаолият юритиб, мен барча 
имкониятимни ишга соламан”.

Клинтон номзоди Сенат томонидан 21 январ куни тас-
диқланган эди. Сенат тасдиғидан кейиноқ, у Нью-Йорк
штатидан сенатор сифатида эгаллаб келаётган ўрнини 
дарҳол бўшатди. Сўнг турмуш ўртоғи, собиқ президент 
Билл Клинтон иштирокидаги ёпиқ маросимда Ҳилла-
ри Клинтон давлат котиби сифатида қасамёдга кел-
тирилди. 

ОБАМА ТАМОЙИЛГА АСОСЛАНГАН, МУЖАССАМ-
ЛАШГАН ВА ИЗЧИЛ ДИПЛОМАТИЯ ОЛИБ БОРИШ-
ГА ВАЪДА БЕРДИ 

Клинтон хоним ишга киришган биринчи куни Прези-
дент Обама ва Вице-президент Байден Давлат Департа-
ментига ташриф буюрдилар. 

Обаманинг айтишича, унинг Давлат департаменти муло-
зимлари билан президентлик лавозимига келганидан 
бор-йўғи икки кун ўтиб учрашиш қарори “Америка 
етакчилигини янгилашда дипломатия катта аҳамиятга 
эга, деган баёнотимга яна бир бор урғу беради”.  

Америка Қўшма Штатларининг кучи “нафақат бизнинг 
қурол-аслаҳаларимиз қудрати ёки бойлигимиз кўлами 
туфайли, балки мудом қадриятларимиз туфайли пайдо
бўлади”, деди президент. “Бизнинг миллий хавфсизли-
гимиз ва бутун дунё халқларининг орзу- интилишлари 
учун давр мана энди бошланди”.

Обаманинг айтишича, глобал муаммоларни ҳал этиш 
“тез ва осон кечмайди” ва Қўшма Штатлар “дунёдаги ҳар 
битта нуқсонни тўғирлаб қўйишга” ваъда бермайди. 

Бироқ “биз ўз халқимизни ҳимоя қилиш йўлида Америка 
қудратининг барча элементларини ишга солишга ҳамда 
манфаатларимиз ва олий мақсадларимизни илгари су-
ришга ваъда берамиз, бу ишни Американинг тамойилга 
асосланган, мужассамлашган ва изчил дипломатияси 
билан бошлаймиз”. 

Обама маъмурияти янги ҳамкорлар излайди ва халқаро 
ҳамжамиятдан кўп нарсаларни сўрайди “чунки XXI 
асрдаги хавфсизлик муштаракдир”, деди у. “Америка 
етакчилигининг янги даври қўлимизда”, деди президент, 
ва Давлат Департаменти ходимларига улар “ушбу му-
ҳим ишни олиб ориш учун олдинги жабҳаларда” бўлиш-
ларини айтди.

КЛИНТОН ГЛОБАЛ “САЛОҲИЯТ ВА ИМКОН” ҲА-
ҚИДА 

Обамага мурожаат қилар экан, Давлат котиби Клинтон 
президентнинг ташрифи унинг учун нафақат шараф ва 
мамнуният эканлиги, балки қўшимча масъулият ҳам 
эканлигини айтди. “Шундай бўлса-да, жаноб Президент, 
биз ушбу масъулиятни олишга тайёрмиз. Биз сизнинг 
мақсадларингизга эришишда бор кучимизни ишга со-
лишни истаймиз”, деди Клинтон. 

Клинтон хоним АҚШнинг собиқ сенатори Жорж Мит-
челни Яқин Шарқ бўйича махсус элчи ва собиқ элчи 
Ричард Холбрукни Афғонистон ва Покистон бўйича 
махсус вакил этиб тайинланишларини эълон қилди. 

Янги давлат котибини қутлаш маросимида Клинтон хо-
ним ўз вазифаси осон бўлмаслигини айтди, аммо жо-
рий глобал муҳитни “салоҳият ва имконлар” муҳити 
дея таърифлади. “Эрталаблари уйғонар эканман, мен, 
қанчайин реал бўлмасин, нафақат таҳдидлар ва хатарлар 
ҳақида, балки биз нима қила олишимиз, кимлигимиз ва 
кимни намоён этишимиз ҳақида ҳам ўйлайман”, деди 
Клинтон.

Қўшимча маълумот олиш учун, www.america.gov веб-
сайтидаги Давлат котиби Клинтон нутқининг тўла 
матнини ўқишингиз мумкин.

Давлат котиби Ҳиллари Клинтон фаол дипломатия тарафдори

Давлат Департаменти ходимлари Давлат котиби Ҳиллари Родем Клин-
тонни 2009 йил 22 январ куни Вашингтондаги Давлат Департаментида 
қутламоқдалар. (© AP Images)

АҚШ Элчихонасининг Жамоат билан алоқалар бўлими 
мезбонлигида Вашингтон шаҳридаги АҚШ Давлат Де-
партаментининг Ахборот ресурслари масалаларига мас-
ъул ходим Мэри Нелл Брайент 14-21 ноябр кунлари Ўз-
бекистонда бўлди. Брайент хоним кутубхоналар ва ахбо-
рот технологияси мавзуси бўйича мутахассис бўлиб, у 
АҚШнинг Жанубий ва Марказий Осиёдаги Ахборот ре-
сурс марказлари фаолиятига кўмак бериб келади. 

Ўзининг сермаҳсул ташрифи чоғида Брайент хоним Ур-
ганч, Хива, Самарқанд ва Фарғона шаҳарларида бўлди. 
У Самарқанд ва Фарғонадаги кутубхоналарни кўздан ке-
чирди ҳамда маҳаллий кутубхоналар ходимлари билан 
учрашди. 

Брайент хоним, шунингдек, Фарғонада 50 нафар кутуб-
хоначи ва талабаларга кутубхона ходимлари қандай қилиб 
Web 2.0 номли махсус восита орқали ўз дастурларини 
кенгайтиришлари ва фойдаланувчилар сонини ошира 
олишлари мумкинлигини ҳам тушунтириб берди. 

Айни шу мавзу мамлакатнинг турли бурчакларидан кел-
ган ва Тошкентдаги Миллий кутубхонада тўпланган 100 
нафар кутубхоначи ва талабалар олдида ҳам янгради. Бра-
йент хоним Америкадаги турли кутубхоналарнинг веб-
сайтларини мисол тариқасида намойиш этиб, кутубхона 
ҳақиқий жамоат марказига айланишида фойдаланиш 
осон бўлган ушбу технологияларнинг нақадар катта аҳа-
миятга эга эканлигини таъкидлади. Унинг айтишича, Web 
2.0нинг интерактив хусусияти туфайли кутубхона аъзо-
лари кутубхона фаолияти ҳақидаги ўз фикрларини бир 
зумда билдиришлари мумкин. 

Брайент хоним бир қатор амалий маслаҳатлар берди, жум-
ладан, кутубхонада технологиялардан фойдаланишнинг 

энг самарали йўллари, мисол учун маълумот тарқатиш 
усули (RSS таъминоти), каталоглаш учун бепул компь-
ютер дастуридан фойдаланиш (www.librarything.com), 
аъзолар билан алоқага чиқиш (Facebook), янги дастурлар 
яратиш (виртуал китоблар клуби) кабиларни алоҳида 
таъкидлаш мумкин. Кутубхона ходимлари америкалик 
мутахассис билан интерактив технология усуллари бо-
расида мулоқотда бўлиш имкони яратилгани учун ўз 
миннатдорчиликларини билдирдилар. 

АҚШ президентлик сайловларидан кўп ўтмай Ўзбекис-
тонга ташриф буюргани боис Брайент хоним Оқ уйда 
ҳокимиятнинг тинч ўтиши жараёнидаги “келгуси қадам-
лар” ҳақида ҳам гапириб берди. Ушбу мавзу Элчихона-
нинг ҳар ой журналистлар учун ўтказиладиган ПрессГап 
учрашувида ва “Чой устида суҳбат” деб аталувчи инглиз 
тилида сўзлашишни истаганлар клубида ҳам Брайент 
хоним иштирокида муҳокама қилинди. 

Брайент хоним Америкадаги жўшқин сайлов жараёни ҳа-
қидаги таассуроти билан ўртоқлашар экан, АҚШдаги ҳар 
бир штат ўз ҳудудидаги сайловларни бир мунча ўзгача 

олиб боради, деди. Мисол учун, баъзи штатларда сайлов 
кунидан илгари овоз беришга рухсат берилади. 

Брайент хоним Республикачи ва Демократик партияларга 
кўмак кўрсатувчи кўнгиллилар фаолиятига алоҳида урғу 
бериб, уларнинг ўз номзодлари учун овоз топишдаги му-
ҳим роллари ҳақида сўзлади. Сўз якунида Брайент хоним 
қўшимча қилиб айтишича, сайлов кунининг эртасига 
Вашингтон К.О.даги барча газеталар тезда сотилиб 
кетган. Бу аввалари кузатилмаган ҳолат эди, дейди у. Бу 
эса АҚШдаги ушбу тарихий президентлик сайловини 
барча нақадар яқиндан кузатганлигидан далолатдир. 

Ахборот ресурс масалалари бўйича америкалик мутахассис 
Ўзбекистондаги кутубхоначиларига амалий маслаҳатлар бермоқда

Мэри Нелл Брайент намойиш этаётган суратда унинг онаси 2008 йилги 
АҚШ президентлик сайлови куни ўз штатидан ташқарида бўлгани боис 
“ғойиб сайловчи” бюллетенини тўлдириш орқали овоз бермоқда. 
(АҚШ Элчихонаси тақдим этган сурат)

Фарғона шаҳридаги Фарғона вилоят кутубхонасида талабалар Web 2.0 
ҳақида савол беришмоқда. (АҚШ Элчихонаси тақдим этган сурат)

2008 йил Сиэтл ва Тошкентга биродарлашган шаҳарлар 
мақоми берилганига 35 йил тўлди ва бунинг шарафи ила 
тадбирларга жуда бой йил бўлди. Жумладан, Тошкентдан 
ўн олти кишилик делегациянинг ташриф буюриши муно-
сабати билан, 7-11 декабр кунлари Сиэтлда ўтказилган 
якуний тадбирлар йилга хотима ясади. Делегация Тош-
кент шаҳар ҳокими муовини Шомурод Муҳаммаджонов, 
Тошкент шаҳар ҳокимиятининг бошқа мулозимлари ҳам-
да ишбилармонлардан иборат эди. Шунингдек, Ўзбекис-
тоннинг АҚШдаги элчиси Абдулазиз Комилов жаноби 
олийлари ва элчихонанинг икки ходими ушбу тарихий 
санани нишонлаш учун бизга ҳамроҳ бўлдилар.

Делегация аъзолари Сиэтл шаҳар ҳокимиятининг кўп-
лаб бошқармалари мулозимлари билан бўлган учрашув-
ларда иштирок этишди. Учрашувлар электр қуввати таъ-
миноти, сув бошқармаси ва чиқиндиларни қайта ишлаш
бошқармалари вакиллари билан бўлиб ўтди. Биз, шунинг-
дек, атроф-муҳитни муҳофаза қилишга қаратилган жорий 
саъй-ҳаракатлар ва узоқ масофага юк ташиш режалари 
ҳақида мубоҳаса қилдик. Маҳаллий ишбилармонлар би-
лан бўлиб ўтган ярим кунлик учрашувга Савдони Ривож-
лантириш Альянси ҳомийлик қилди.

Шу билан бирга, делегациянинг баъзи аъзолари маҳаллий 
коллежлардан бирига ва қайта ишлаш заводига ташриф 
буюрдилар. Сиэтл ҳокими муҳтарам Грег Никелс гуруҳ-
нинг Сиэтлга ташрифини олқишлаш ва биродарлашган 
шаҳарлар муносабатларининг аҳамиятини эътироф этиш 
учун делегация билан учрашди. Гуруҳ, шунингдек, Сиэтл 
шаҳар кенгаши билан танишди. Шаҳар бўйлаб узатилган 
жонли эфирда Ҳоким муовини Мухаммаджонов Тошкент 
шаҳри, келажакдаги саъй-ҳаракатлар, делегация аъзо-
лари ва биродарлашган шаҳарларимиз орасидаги муноса-
батларнинг тарихий моҳияти ҳақида сўзлаб берди; унинг 
нутқи тингловчиларда катта қизиқиш уйғотди. 

Меҳмонларнинг Сиэтлга ташрифи чоғида маданий анг-
лашувни ривожлантиришга ҳам катта аҳамият бердик. 
Биз делегация аъзоларига Сиэтл шаҳрини, улкан аква-
риумни кўрсатдик. Директорлар хайъати тортиқ қилган 
дастурхонга ҳовлидаги ўчоқда пиширилган ош-палов 
ҳам келтирилди. Ноз-неъматлар орасида ажойиб ўзбек 
таомининг ҳам бўлиши делегация аъзоларини ҳайратда 
қолдирди. Биз меҳмонларни хушвақт қилиш ва Америка 
байрам удумлари билан чуқурроқ таништириш учун бай-
рам қўшиқларини куйладик. 

Маданий ва байрамона тадбирларнинг энг асосийси 35 
йиллик санани нишонлашга бағишланган оқшомда бўлиб, 
у икки шаҳар мулозимларининг нутқлари, фламенко гита-
раси оҳанги, мумтоз мусиқа ва ўзбек рақси билан эсда 
қолди. Ушбу тадбирда ҳозир бўлган юз нафар меҳмонга 
Америка ҳиндулари маҳаллий гуруҳининг чиқиши жуда 
манзур келди, улар ўз санъатларини намойиш этганда, 
томошабинлар қайта-қайта ўринларидан туриб, рақсга 
тушишди. Бу ҳол Сиэтл ҳудудидаги Америка ҳиндулари 
маданиятининг қадри ва аҳамиятига эътибор қаратиш 
учун бир фурсат бўлди.

Сиэтл-Тошкент биродарлашган шаҳарлар уюшмаси икки 
шаҳримиз орасидаги шерикликнинг давом этиши, шаҳар 
идоралари орасида ҳали кўплаб алмашинувлар бўлиши 
ва икки тараф учун долзарб бўлган масалаларни ҳал эт-
моқ учун биргаликда ҳамкорлик қилишни интиқлик би-
лан кутиб қолади. 

Биз Совет Иттифоқи ва Америка орасидаги биринчи би-
родарлашган шаҳарлар бўлганмиз. Биз биргаликда кўплаб 
қийинчиликларга бардош бериб келдик ва Ўзбекистон 
мустақилликка эришгандан кейин ҳам дўстлигимизни 
давом эттирдик. Сиэтл аҳли ва ҳокимияти ушбу муноса-
батларни қадрлайди ва икки шаҳар аҳолисининг манфа-
ати учун бундай алоқаларни қўллаб-қувватлашда давом 
этади.

Сиэтл-Тошкент биродарлашган шаҳарлар мақомининг 35 йиллигини 
нишонлаб, расмий вакиллар қадаҳ кўтармоқда. (Дэн Питерсон тақдим 
этган сурат)

Тошкент делегациясининг Сиэтлга ташрифи
Дэн Питерсон, Сиэтл-Тошкент биродарлашган шаҳарлар уюшмасининг президенти

Америка ҳиндуларининг маҳаллий гуруҳи биродарлашган шаҳарлар 
мақомининг 35 йиллигига бағишланган базмда чиқиш қилмоқда. (Дэн 
Питерсон тақдим этган сурат)



АҚШ алмашинув дастурларининг битирувчилари Бон 
Жови ва Нирвана ижросидаги оммабоп америкача муси-
қага рақсга тушишди. Улар муҳтож болаларга ўйинчоқ ва 
кийим-кечаклар тўпладилар, эски ўртоқлари билан учра-
шиб, янги дўстлар орттирдилар. 26 декабр куни “алумник-
лар”, яъни АҚШ ҳукуматининг алмашинув дастурларида 
иштирок этиб қайтган ўзбекистонликлар, ўзларининг ҳар 
йили уюштириладиган Янги йил базмини ўтказиш билан
ҳодисаларга бой ва сермаҳсул бўлган 2008 йилга якун 
ясадилар. Анъанага кўра, алумниклар ушбу оқшом дои-
расида меҳрибонлик уйларидаги болалар учун меҳр-му-
рувват тадбирини ҳам ўтказадилар. 

АҚШ Элчихонаси ходимлари энг фаол алумниклардан ўн 
беш нафарининг жамиятга қўшган катта ҳиссасини эъти-
роф этиб, уларга фахрий ёрлиқлар топшириш маросими 
билан оқшомни бошлаб беришди. Ушбу мукофот эгалари 
таълим, атроф-муҳит муҳофазаси ва жамоат ишлари ка-
би соҳаларда демократик қадриятларни тарғиб этишга 
қаратилган алумниклар грантларини муваффақиятли 
амалга ошириш ҳамда АҚШ Элчихонаси йил давомида 
уюштирган турли таълим ва маданий тадбирларни қўл-
лаб-қувватлаш билан ўзларини намоён этдилар. 

Ўтган йил давомида алумниклар ва АҚШ Элчихонаси-
нинг Жамоатчилик билан алоқалар бўлими бир қатор 
муваффақиятли тадбирлар уюштиришди. Жамоатчилик 
билан алоқалар бўлими баҳорда Тошкент вилоятида 
Алумникларнинг 2-йиллик анжуманини ўтказди. Икки 
кун давомида кўплаб семинарлар ва дўстона алоқалар 
ўрнатиш билан ўтган ушбу анжуманда юзга яқин алум-
ник иштирок этди. Шунингдек, маҳаллий театрда алум-
никларнинг ўзлари Америка спекталларидан бирини му-
ваффақиятли саҳналаштирдилар, тоғ этакларини тозалаш 
тадбирини ҳамда скаутлар лагерларини уюштирдилар. 

Алумникларнинг Янги йил оқшоми ушбу ютуқларни яна 
бир бор эсга олиш учун ажойиб имкон яратди ва 2009 йил-
да фаолият олиб бориш учун алумникларнинг ғайратига 
ғайрат қўшди. Улар янги спектакль саҳналаштириш ва 

янги жамоат ишларини олиб бориш каби келгуси лойи-
ҳаларни муҳокама қилишни бошлаб юборишди. 

Барча учун кўплаб унутилмас онлар тақдим этган оқшом-
га 200дан зиёд алумник ва уларнинг дўстлари келдилар.
Расмий маросимдан сўнг, алумниклар эски дўстларидан 
ҳол-аҳвол сўрашди ва рақсга тушишди. Улар, шунинг-
дек, меҳрибонлик уйларидаги болаларга совғалар – ўйин-
чоқлар, болалар кийими ёки бошқа моддий ёрдам олиб 
келиб, кираверишдаги махсус қутига жойлаштирдилар. 

Эртаси куни алумниклар тўпланган пулни маҳаллий бо-
зордан иссиқ кийимлар, мевалар ва ширинликлар олиш 
каби фойдали харидларга ишлатдилар. 29 декабр куни 

улар Тошкент вилоятининг олис қисмида жойлашган 
меҳрибонлик уйига боришди. У ерда 3 ёшдан 12 ёшгача 
бўлган юздан зиёд болалар меҳмонлар келишини интиқ-
лик билан кутиб турар эди. Дастлаб, болалар байрам чи-
қишини ижро этдилар, рақсга тушиб, арча атрофида бай-
рам шеърларини ўқиб бердилар. Шундан сўнг, алумник-
лар совғаларни тарқатиб, ҳар бир болага янги кийим, 
ўйинчоқлар ва ширинликлар тақдим этишди. Янги йил 
совғаларини бериш орқали етим болаларга қувонч ула-
шиш алумниклар учун энг зўр байрам туҳфаси эди! 

Агар сиз ҳам АҚШ ҳукумати ҳомийлик қилган дастур 
иштирокчиси бўлсангиз ва уларнинг тадбирларида қатна-
шишни истасангиз, Tashkent-alumni@state.gov электрон 
почтасига хат ёзишингиз ёки http://uzbekistan.usembassy.
gov/alumni веб-сайтига киришингиз мумкин. Агар таълим 
бўйича алмашинув дастурида қатнашиш шартларини 
билишни истасангиз, http://uzbekistan.usembassy.gov/ex-
changes веб-сайтидан маълумот олишингиз мумкин. 

Янги йил меҳр-мурувват тадбири ва шодиёналар билан нишонланди

АҚШ алмашинув дастурларининг битирувчилари демай роса рақсга 
тушишди. (АҚШ Элчихонаси тақдим этган сурат)

Меҳрибонлик уйидаги болалар ўз совғаларини олишмоқда. (АҚШ 
Элчихонаси тақдим этган сурат)



Тошкентдаги эшитиш қобилияти чекланган болалар 
учун мўлжалланган интернат-мактабнинг 100 нафардан 
ортиқ тарбияланувчилари АҚШ элчихонаси ходимлари 
ва Тошкентдаги денгиз пиёдалари бўлинмаси ҳадя қил-
ган ўйинчоқ ва бошқа совғалар туфайли байрамни янада 
катта хурсандчилик билан қарши олдилар. 

2008 йил 22 декабрь куни элчихонанинг Америка жа-
мияти билан алоқалар бўлими ходимлари ва денгиз пи-
ёдалари бўлинмаси 2008 йилнинг “Кичкинтойлар учун 
ўйинчоқлар” дастури доирасида йиғилган ўйинчоқларни 
мактаб-интернатдаги байрам тадбирида ҳадя қилдилар. 

“Кичкинтойлар учун ўйинчоқлар” АҚШ денгиз пиёда-
лари корпуси ҳар йили бутун дунё бўйлаб ўтказадиган 

тадбир бўлиб, унга кўра, октябрь-декабрь ойлари даво-
мида янги ўйнчоқлар йиғилади. Сўнг денгиз пиёдалари 
бу ўйинчоқларни турли жамоалардаги имконияти чек-
ланган болаларга тарқатадилар. Тошкентдаги денгиз 
пиёдалари қўриқчи бўлинмаси шу каби анъанавий тад-
бирда учинчи марта қатнашмоқда. Бу йил тақдим этил-
ган совғалар турли спорт жиҳозлари, ўйинчоқ автомо-
биллар, қўғирчоқлар ва китоблардан иборат бўлди. 

Совғалар тарқатилгандан кейин қуйи синф ўқувчилари 
Элчихонадан ташриф буюрган меҳмонлар учун “қор 
учқунлари рақси”ни, юқори синф ўқувчилари эса вальс 
ижро этиб беришди. 

“Кичкинтойлар учун ўйинчоқлар” дастуридан ташқа-
ри, Элчихона ходимлари Чилонзор туманидаги меҳри-
бонлик уйининг кичик ва ўсмир ёшидаги 40 нафар тар-
бияланувчиси учун, жумладан, тўққиз нафар махсус 
эҳтиёжли бола учун “Қувонч улашувчи дарахт” тадбир 
доирасида совғалар сотиб олдилар. Америка жамияти 
билан алоқалар бўлимининг ҳамраҳбарлари Жен Уокер 

ва Татьяна О’Хара 2008 йил 22 декабрь куни элчихона 
жамоаси номидан совғаларни топширдилар. 

Уокер хоним кийим-кечак, айниқса, жинси шимларга та-
лаб катта эканлигини айтиб ўтди. Бир неча кичкинтой-
лар совға қилинган кийимларни дарҳол кийиб олиб, ўз 
миннатдорликлари ва хурсандликларини кўрсатишди. 

Бу йил Элчихона “Қувонч улашувчи дарахт” тадбирини 
биринчи марта ташкил қилиши, аммо унга нисбатан 
ижобий муносабат шунчалик қизғин бўлдики, Элчи-
хона бундай совға улашиш дастурларини кўпроқ, бал-
ки йилда уч ёки ундан кўпроқ марта ўтказишни режа-
лаштирмоқда.

АҚШ Элчихонаси совғалар билан бирга байрам кайфиятини 
улашмоқда 

Совғалар тарқатилганда барчанинг чеҳрасига табассум югурди (АҚШ 
Элчихонаси тақдим этган сурат)

Ўзларининг янги жинсиларини кийган ҳолда, болалар Элчихонанинг 
Америка жамияти билан алоқалар бўлими ҳамраҳбарлари атрофида 
тўпланиб турибдилар (АҚШ Элчихонаси тақдим этган сурат)

Икки қизалоқ АҚШ Элчихонаси томонидан тақдим этилган янги 
кийимларни намойиш қилмоқда (АҚШ Элчихонаси тақдим этган сурат)



ҲАВАЙИ КАБИ ХУШМАНЗАРА ЖОЙ ЕРНИНГ 
ҲЕЧ ҚАЕРИДА ЙЎҚ

Дунёдаги энг фаол вулқонлардан бирини ва дунёдаги энг 
баланд денгиз тоғини ўзида мужассам этган ўлка. Сёр-
финг ва хула рақси пайдо бўлган жой. Собиқ қироллик. 
АҚШнинг 44-президенти Барак Обама туғилган штат. 
Ҳавайи геология жиҳатидан дунёдаги энг ёш орол маж-
муаларидан бири ва АҚШ таркибидаги энг ёш штатдир. 
Бироқ Ҳавайининг энг бетакрор хусусияти эҳтимол 
унинг Алоҳа (Ҳавайи) штатига хос руҳиятида бўлса ке-
рак: ушбу ороллар тизимининг мўътадил ҳароратига қў-
шимча ҳолда Ҳавайи аҳолиси ўзининг хушмуомаласи би-
лан ажралиб туради. 

Ҳавайининг табиий гўзаллигидан ташқари, ороллар фав-
қулодда хилма-хиллик рамзидир. Плантациялар давридан
бошлаб, Ҳавайи турфа маданиятларни намоён этувчи 
ҳалқлар учун ошиён бўлиб келмоқда. Айни мана шу ўзга-
ларни эътироф этиш маданияти ва меҳр-оқибат Барак 
Обамага улкан таъсир ўтказган ва келгусида ҳам унга 
таъсир этишда давом этади.

ҲАВАЙИ 50-ШТАТ МАҚОМИНИ 1959 Й. ОЛГАН

Бироқ Ҳавайи тарихи узоқ мозийга бориб тақалади. 1500 
йил муқаддам, Маркиз оролларидаги полинезияликлар 
биринчи бўлиб Ҳавайининг Катта оролига қадам босган-
лар. Улар, фақат юлдузлар ёрдамида йўналишни аниқлаб, 
каноэларида 3000 км эшкак эшиб, оролларга етиб бориш-
ларининг ўзини тасаввурга сиғдириш қийин. 

500 йил ўтиб, Таитидан келган муҳожирлар ўз худолари 
ва ярим-худоларига бўлган эътиқодларини олиб келган-
лар ва “kapu” (табу) номли тизимга асосланган қатъий 
белгиланган ижтимоий мартабалар силсиласини барпо
этганлар. Ҳавайи маданияти асрлар давомида фаровон-
лашди, бироқ иқтидордаги қабила етакчилари орасида ер 
учун можаролар тез-тез рўй бериб турарди. 

1778 йили Капитан Жеймс Кук Ваимиа бўғозидаги Кауаи 
соҳилига оёқ босган. Лорд Сэндвич шарафига архипелаг-
ни “Сэндвич ороллари” деб атаб, Кук оролларни ғарблик-

лар учун кашф этди. Аммо бир йил ўтиб, Кук, Ҳавайининг 
Катта оролидаги Кеалакекуа бўғозида ўлдирилган.

1791 йили Кохалада туғилган Камехамеха Катта оролда 
ўзаро уруш олиб бораётган фирқаларни бирлаштириб, 
1819 йили барча Ҳавайи ороларини ягона қироллик ос-
тида жамлашга муваффақ бўлди. Қирол Камехамеха ва-
фотидан бир йил ўтиб-ўтмай, унинг ўғли Лихолихо қади-
мий “kapu” тизимини бекор қилди. 

1820 йили илк Протестант миссионерлар Катта оролга 
келишган ва “kapu” тизими тугатилгандан кейин юзага
келган бўшлиқни тўлдира бошлашган. Ҳавайи денгизчи-
лар, савдогарлар ва кит овчилари портига айланди. Ушбу
ўсиш йиллари давомида, ғарбликлар келтирган касаллик-
лар маҳаллий ҳавайилик аҳолининг аксарияти ҳаётига 
зомин бўлди. 

Ғарб таъсири ўсишда давом этди ва 1893 йили Ҳавайи иқ-
тисодининг катта қисмини назоратга олган америкалик 
муҳожирлар тинч, аммо мунозарали давлат тўнтаришида 
Ҳавайи қироллигини ҳокимиятдан ағдарганлар. 

ХХ асрда шакар ва ананас плантациялари Ҳавайи иқтисо-
дини кўтариб, япон, хитой, филиппин ва португалиялик 
муҳожирларни олиб келди. 1941 йил 7 декабр куни Япо-
ния Оаху оролидаги Пёрл-Харборга эълон қилмасдан ҳу-

Ҳавайи – Илтифотли штат

Ёш раққосалар Ҳавайининг Вайкики пляжидаги туристлар учун хула 
рақсини ижро этишмоқда. (© AP Images)

Ҳавайида ўткизган таътилида, Президент Барак Обама, ўзининг 10 
ёшли Малия (ўнгда) ва 7 ёшли Саша исмли қизлари билан Кайлуа со-
ҳили бўйлаб сайр қилмоқда. (© AP Images)



жум уюштирди. Тўрт йил ўтиб, 1945 йил 2 сентябр куни 
Япония “USS Battleship Missouri” АҚШ ҳарбий кемасида 
шартсиз равишда таслим бўлиш ҳужжатига имзо чекди. 
Мазкур кема ҳозир ҳам Пёрл Харборда турибди.

1959 йили Ҳавайи АҚШнинг 50-штати бўлди. 

ҲАВАЙИ ИҚТИСОДИ

Туризм Ҳавайининг асосий саноатидир, у ҳар йили штат-
га 7 миллион сайёҳни жалб қилади. Лекин дунёдаги сўнг-
ги пайтда юзага келган иқтисодий муаммолар туризм со-
ҳасига салбий таъсирини ўтказди, натижада штат иқтисо-
ди катта зарар кўрди. 

Штат ўз иқтисодини диверсификация қилишга киришган. 
Тарғиб қилинаётган соҳалар орасида фан ва технология, 
фильм ва телевидение, спорт, океанни тадқиқ этиш ва 
ўзлаштириш, соғлиқни сақлаш ва таълим учун туризм, 
диверсификация қилинган қишлоқ хўжалиги, гуллар ва 
махсус озиқ-овқат маҳсулотлари бор. 

Ҳавайи Американинг коммуникация жиҳатидан энг илғор 
штатларидан биридир, унда рақамли ва юқори тезликда-
ги овоз ва маълумот узатиш ҳамда Интернетдан чекланма-
ган равишда фойдаланиш хизматлари таклиф этилади. 

Оаху, Мауи ва Ҳавайида жойлашган тадқиқот ва тараққиёт 
марказлари ҳамда Ҳавайи Технологияни Ривожлантириш 
Корпорацияси технологияга ихтисослашган янги ширкат-
ларни қўллаб-қувватлайди. 

Маноадаги Ҳавайи Университети – Юқори даражали 
тадқиқот университети, унинг ҳудудида генетик клонлаш 
учун “Ҳонолулу Техникаси” кашф этилган.

Мауидаги Юқори тезликда ишлайдиган компьютер-
лар маркази – дунёдаги энг кучли суперкомпьютерлар-
дан бирига эга. Ушбу суперкомпьютерлар маълумотларни 
архивлаш, телетиббиёт, мудофаа амалиётларини синаш ва 
баҳолаш ҳамда масофавий тадқиқот каби юқори тезлик-
даги алоқа инфратузилмалар учун ишлатилади.

Тинч океани минтақасидаги ракета полигони – дунё-
нинг энг катта кўп мақсадли амалиётлар, яъни сув сатҳи, 

сув ости ва фазо амалиётларини қўллаб-қувватлашга қо-
дир бўлган марказ. 

Мауна Кеа расадхоналари – Дунёдаги энг мукаммал аст-
рономик расадхона, Ҳавайи оролидаги Мауна Кеа тоғи 
чўққисида жойлашган ва Ҳавайи университети томонидан 
бошқарилади. Унинг таркибида 13 телескоп бор, улардан 
саккизтасининг диаметри 8 метрдан ошади. 

Ҳавайидаги кўпчилик бизнеслар кичик бизнеслардир. 
Улардан 52 фоизида ишчилар сони беш нафардан ошмай-
ди, 94 фоизида эса ишчилар сони 50 нафардан ошмайди.

Манбалар:  http://www.hawaii.gov, 
  http://www.gohawaii.com, 
  http://www.census.gov

ҚИСҚА САТРЛАРДА

Қисқартма номи: HI

Пойтахти: Ҳонолулу

Губернатори: Линда Лингл

Штат мақомини олган сана: 1959 йил 21 август

Аҳолиси: 1,288,198 (2008)

Майдони: 10 932 кв. миль, (43-ўрин)

Штат номининг келиб чиқиши: “Кичик ёки янги 
Ватан” маъносини англатувчи “Ҳава” ва “и” сўзлари-
дан олинган. Яна бир назарияга қараганда, ушбу ном 
оролларнинг кашфиётчиси Ҳавайи Лоа исмидан келиб 
чиққан. 

Йирик шаҳарлар: Ҳонолулу, Ҳило, Кайлуа, Канеоҳе, 
Вайпаҳу, Пёрл Сити, Ваймалу. 

Асосий саноати: Туризм, озиқ овқат маҳсулотларини 
ишлаб чиқиш, кийим-кечак, ясалган темир маҳсулот-
лар, тош, лой, қишлоқ ҳўжалик ва шиша маҳсулотлар. 

Ҳавайидаги Мауна Кеа Расадхоналарининг юқоридан кўринишиi. 
(© AP Images)

C
ourtesy of U

.S. C
ensus Bureau.



Боши 1-бетда

Миллионлаб америкаликлар ўз уйларида ва иш жойла-
рида, кўпларнинг фикрича, АҚШ тарихидаги энг муҳим
босқичга айланган воқеани жонли эфир орқали кузатди-
лар. Нью-Йоркда, Лос-Анжелесда ва кўплаб бошқа ша-
ҳарларда Обаманинг нутқини тинглаш ва инаугурация 
жараёнини катта экранлар орқали томоша қилиш учун 
одамлар шаҳар майдонларида тўпландилар. Хориждаги 
америкалик ҳарбийлар ҳам инаугурация тадбирларини 
эфир орқали томоша қилишди. 

ИНАУГУРАЦИЯ НУТҚИ

Қасамёд келтиргандан бир неча дақиқа ўтгач, Обама пре-
зидентлик лавозимида қилган илк нутқини сўзлади, ушбу 
нутқни инаугурация нутқи деб аташади. Ўз нутқида Оба-
ма нафақат америкаликларга, балки 2008 йил давомида 
сайлов кампанияси жараёни, сайловлар ва ўтиш даврини 
диққат билан кузатган дунёдаги миллионлаб инсонларга 
ҳам мурожаат қилмоқда эди.

“Бугун бизни кўриб турган дунёдаги барча халқлар ва 
ҳукуматларга, энг катта пойтахтлардан тортиб то менинг 
отам туғилган қишлоққача, шундай деймиз: билингки, 
Америка тинч ва муносиб келажакка интилаётган ҳар бир 
халқ ва ҳар бир эркак, аёл ва боланинг дўстидир ва биз 
яна бир бор етакчи бўлишга тайёрмиз”, деди президент. 

“Ёдингиздами, аввалги авлодлар фашизм ва коммунизм-
ни нафақат ракета ва танклар ёрдамида, балки мустаҳкам 
иттифоқчилик ва кучли ишонч туфайли мағлуб этишган. 
Улар билардиларки, фақат кучга таяниб, ўзимизни ҳимоя 
қилиш мумкин эмас, шунингдек, куч билан истаганимизни 
қилишимиз мумкин дегани эмас, - деди Обама. - Мулоҳаза 
билан ишлатилган тақдирдагина қудратимиз ўсишини 
улар англаб етгандилар, хавфсизлигимиз манбаи биз олиб 
бораётган ишнинг адолатлигида, бошқаларга намуна 
бўлишда, камтарлик ва ўз-ўзини назорат қилишдадир”.

Президентнинг айтишича, Америка Қўшма Штатлари 
тинч ва тотувликда бирга яшаш учун янги даврни очишга 
интилади, ва бу даврда АҚШ Ислом дунёси билан ўзаро 
манфаат ва ўзаро ҳурмат асосида муносабат қуриш ни-
ятида.

Обама, шунингдек, Америка душманларига мурожаат 
қилди. Террористларга қарата, Американинг “иродаси 
кучли ва бизни енгиб бўлмайди, биз таслим бўлмаймиз 
ва ғалаба биз томонда”, деди президент.

Мамлакат олдида турган муаммолар, жумладан, Ироқ ва 
Афғонистондаги ҳарбий амалиётлар ва иқтисодий инқи-
роз ҳақида гапирар экан, Обама қуйидагиларни айтди: 
“Биз рўбарў турган муаммолар чинакам муаммолардир. 
Улар жиддий муаммолар ва уларнинг сони анчагина. 
Уларни осон ва тез ҳал қилиб бўлмайди. Бироқ шуни би-
лингизки, Америка, биз уларнинг ечимини топамиз”.

ДЕМОКРАТИК АНЪАНА

Ҳисоб бўйича 56-инаугурация Америка Қўшма Штатлари 

пайдо бўлгандан кейинги илк йилларда ўтказилган шун-
дай маросимлар каби бошланди. Барак Обама ва унинг 
рафиқаси Мишел Оқ Уйдан узоқ бўлмаган Авлиё Иоанн 
черковига бориб дуо қилдилар, сўнг президент Буш ва 
Лора Буш билан қаҳва ичиш учун Оқ Уй томон йўл ол-
дилар. 

Президент Буш ҳамроҳлигида, Обама Капитолийга келди, 
ва у ерда қасамёд келтиришнинг расмий маросими бўлиб 
ўтди. Обама инаугурация нутқини айтгач, Жорж ва Лора 
Буш, оддий фуқаро сифатида маросимдан вертолетда ўз-
ларининг Техасдаги янги уйларига учиб кетишди.

Янги президент Конгресс аъзолари ва хукумат вакиллари 
билан биргаликда Капитолийда берилган расмий зиёфатга 
борди, сўнг парад ва ўнта инаугурация балини ўз ичига 
олган байрам тадбирларида иштирок этди. 

Обама тўлақонли президент сифатида ўтказадиган илк 
кун, 21 январ куни, нонушта ва ибодат қилиш учун Ва-
шингтон Миллий соборига боради, бу ҳам инаугурация-
ларга тегишли эски анъанадир. 

Ҳокимиятнинг қўлдан-қўлга тинч ўтишига хос давом 
этиб келаётган анъана нишонланадиган инаугурация ку-
ни - Америка демократиясининг рамзи ҳисобланади, ам-
мо Обама ўз нутқида таъкидлаб ўтганидек, илк афроаме-
рикалик президентнинг инаугурацияси алоҳида хотирада 
қолувчи хусусиятга эга.

“Олтмиш йилча илгари отасига маҳаллий ресторанда 
хизмат кўрсатишлари амри маҳол бўлган киши энг му-
қаддас қасамёд қабул қилиш учун ҳозир олдингизда ту-
рибди”, деди Обама ва унинг шу сўзларидан кейин томо-
шабинларнинг баланд овоздаги қутловлари янгради.

“Келинглар, шу бугун кимлигимизни ва қандай йўл босиб 
ўтганимизни ёдга олайлик”.

Президент Барак Обама ва мамлакатнинг биринчи хоними Мишель 
Обама инаугурация муносабати билан ташкил этилган баллда рақс 
тушмоқда. 2009 йил 20 январь. (© AP Images)



Мишел Обама ҳар гал биринчи хоним сифатида чиқиш 
қилар экан, унинг касб фаолияти ва оилавий ҳаётида эриш-
ган ютуқларининг уйғунлиги Америкадаги афроаме-
рикалик аёллар тўғрисида оммавий ахборот воситалари 
тасвирлаётган салбий тасаввурларга зарба беради. 

Америка Қўшма Штатларининг биринчи хоними бўлган 
илк қоратанли аёл Мишел Обама афроамерикалик ва 
меҳнаткаш аёллар ҳақида бир неча авлод даври давоми-
да ўрнашиб қолган тасаввурни парчаламоқда. “Қоратанли 
аёлнинг бундай юқори мақомни эгаллагани афроамери-
калик аёлларнинг бошқа америкалик аёллар каби тенг-
ҳуқуқли, ундан ҳам муҳимроғи, ҳақиқий хонимлар экан-
ликларини кўрсатади, деб хабар қилди Эмори универ-
ситетининг сиёсатшунос профессори Эндра Гиллеспи 
America.gov веб сайтига. Бу нарса афроамерикалик аёл-
ларнинг энг яхши сифатлари, одамийликлари ва латофат-
ларини тасдиқлайди”, деди у. 

Принстон Университети ва Ҳарвард Университетида ҳу-
қуқшунослик факультетини битирган Мишел Обама, тур-
муш ўртоғи Барак Обама АҚШ президентлик сайловла-
рида ғолиб чиқмасидан олдин ҳам, корпоратив ҳуқуқшу-
нос ва Чикаго Университети тиббиёт маркази раҳбари 
сифатида ҳурмат қозонган. Муваффаққиятларга эришган, 
ишбилармон қоратанли аёл ўзининг икки нафар ёқимтой, 
одобли қизлари ва мустаҳкам оиласи билан, арзон киноко-
медиялардаги бақироқ қоратанли бақалоқ аёллар ёки ви-
деоклипларда рақсга тушаётган ўта сексуал қизлардан 
мутлақо фарқ қилади.

Қўшма Штатларда қоратанли аёлларнинг салбий қиёфа-
си, қулдорлик тузуми даври, қоратанли оилалар ажратиб 
ташланаётган, оқтанли қулдор эркаклар қоратанли аёл-
ларни зўрлаётган пайтдан қолган, дейди Мэриленд Уни-
верситети жамиятшунослик профессори Барт Лэндри. 

Фуқаролар уруши қулдорлик тузумига барҳам бергандан 
сўнг, афроамерикалик аёлларга “ишчи кучларнинг бир 
қисми сифатида қарала бошланди. Бу кучлар Жануб иқ-
тисодини қайта қуришлари лозим эди”, деди Лэндри. 
Кўпчилик оқтанли аёллар, XXI асрда урф бўлган “оила 
қўрғони таомили”га биноан, ҳақ олиб ишлашдан ор қи-
лишар, қоратанли аёллар устидан эса “улар ўзларини хо-
нимлардай кўрсатишмоқчи”, деб кулишар эди. 

Афроамерикалик аёлларга бундай муносабат, бир томон-
дан салбий характерга эга бўлса-да,унинг иккинчи томони 
ҳам бор эди, яъни улар таъна-маломатлардан қўрқмай, 
ўз ишларида муваффаққиятларга эришиш имконига эга 
бўлдилар. Бу билан улар уй хўжалиги доирасидан чиқиш-
га журъат қилган оқтанли аёллардан фарқ қилар эдилар, 
деб таъкидлади “Афроамерикалик меҳнаткаш хотинлар” 
китобининг муаллифи Лэндри. Бугун эса қоратанли аёл-
лар қоратанли эркакларга нисбатан кўпроқ олий маълу-
мотга эга бўлмоқдалар.

Шундай қилиб, Мишел Обама яна бир муҳим тимсол – иш

соҳасида муваффақ-
қиятларга эришиш би-
лан бир қаторда, садо-
қатли рафиқа ва она 
бўлган қоратанли аёл 
тимсолини ҳам ўзида 
мужассам қилмоқда. 
Турмуш ўртоғининг 
президентликка сай-
ловлар кампанияси 
чоғида, Мишел Обама
қизлари билан кўпин-
ча ўз уйида бўлди,
қизлари иштирокида-
ги балет ва спорт тад-
бирларига қатнашиб 
турди, фақат аҳён-аҳ-
ёнда кечаларни уйдан
ташқарида ўтказди, 
деб ҳикоя қилади 
“Мишел Обама: аме-
рикача қисса” кито-
бининг муаллифи Дэвид Колберт. 

“Мишел Обамадек бир аёлнинг Оқ уйга келиши афроаме-
рикалик аёллар қалбида фавқулодда кўтаринкилик ва ғу-
рур уйғотмоқда”, деб хабар берди Амeriса.gоv веб-сайтига 
Атлантадаги Спелман коллежининг ёрдамчи профессори 
Тарша Стэнли. “Мишел оилавий бурчларига жиддий 
ёндошувчи ва уларни сидқидиллик билан бажарувчи аёл-
ларнинг салмоқли қисмини ўзида намоён этади”. 

Барак Обама Америка президентлик сайловларида ғала-
ба қилган кун оқшомида рафиқасига миннатдорлик из-
ҳор қилиб, шундай деди: “Мишел кейинги 16 йил даво-
мидаги менинг энг яхши дўстимдир, оиламиз устуни, ҳа-
ётим муҳаббати, мамлакатнинг навбатдаги биринчи хо-
нимидир”. 

Барак ва Мишел Обамалар оилавий ҳаётни иш, шунинг-
дек, Барак Обаманинг сиёсий фаолияти билан қўшиб 
олиб бориш қанчалик қийин эканлиги тўғрисида очиқ 
гапирдилар. “Албатта, бу осон эмасди, Мишелнинг уни-
верситетдаги иши вақт ва куч талаб қилар эди, деб таъ-
кидлади Колберт, Барак ишдалик вақтида, уйдан узоқда 
бўлса, уйдалик вақтида, иш тўғрисида ўйлар эди. У дои-
мо китоб ёзар эди”. 

Биринчи хоним сифатида, Мишел, одамларга иш ва оила
ҳаёти орасида уйғунлик яратишга ёрдам беришни режа-
лаштирмоқда. Президентлик сайловларида Барак Обама
ғолиб чиқмаган тақдирда ҳам, унинг номзоди кўрсатили-
шининг ўзиёқ, афроамерикалик оилалар тўғрисидаги но-
тўғри тасаввурларни ўзгартиришга ёрдам беради. 

Мишел Обама 2007 йили Айова штатида 
олиб борилган кампания пайтида ўз қизи 
Саша билан ўтирибди. (© AP Images)

Мишел Обама замонавий афроамерикалик аёл тимсоли
Биринчи хоним сифатида у оилаларга иш ва шахсий ҳаёт орасида уйғунлик топишга ёрдам беради



14-16 ноябр кунлари АҚШнинг Ўзбекистондаги Элчихо-
наси уюштирган Америка кинофестивалига кўплаб иш-
тиёқманд ёшлардан иборат томошабинлар келди. Кино 
музейида ўтказилган ушбу уч кунлик фестивалда эски 
Америка кинофильмлари ҳамда янги кинофильмлар на-
мойиш этилди ва томошабинларга Америка киносининг 
турфа жанрларидан бир шингил тақдим этилди. Ҳар бир
кинофильм намойиш этилишидан аввал, Элчихона хо-
димлари шу кинофильмга оид мавзу бўйича викторина 
олиб бордилар. Томошабинлардан викторина саволларига 
тўғри жавоб берганлар инглиз тилидаги китоб ёки кино-
фильм ёзилган DVD совринига эга бўлдилар. 
 
Фестиваль доирасида биринчи кинофильм жума куни 
оқшомда намойиш этилган “Бошқа одам ўрнига тўлаб 
юбор” (2000 йили экранга чиққан) фильми бўлиб, унда 
бошқаларга яхшилик қилиш аҳамиятига урғу берилади. 
Инглиз тилида русча субтитрлар билан намойиш этилган 
ушбу фильм жамоат ишлари ва муҳтожларга ёрдам бе-
риш каби америкача анъанага эътибор қаратади. Шанба 
куни эса, Элчихона учта классик фильм намойиш этди: 
“Вестсайд қиссаси” (1961), “Қидирувчилар” (1956) ва 
“Рим таътиллари” (1953) (инглиз тилида русча субтитрлар 
билан). Томошабинларнинг аксарияти “Вестсайд қисса-
си” ва “Қидирувчилар”ни илк маротаба фестивалда то-
моша қилган бўлса-да, “Рим таътиллари” Ўзбекистонда 
анчадан бери севиб томоша қилиб келинган. Шундай бўл-
са-да, томошабинларнинг баъзилари бу фильмни инглиз 
тилида биринчи маротаба томоша қилишганини айтиб, 
Элчихонанинг ушбу фильмни фестивалда намойиш этга-
нидан мамнун эканликларини маълум қилдилар. Кўплар 
ушбу фильмни биринчи маротаба бутунлигича томоша 
қилганликларини айтишди. 
 
Фестивалнинг сўнгги кунида, томошабинлар учта янги
кинофильм томоша қилдилар: “Ўйинчоқ” (1995), “Дэйв”
(1993) ва “Форест Гамп” (1994). “Ўйинчоқ” мультиплика-
цион фильм бўлиб, ёшроқ томошабинларга манзур келди 
ва кинофестиваль барча ёшдагиларга бирдек завқли бў-
лишига хизмат қилди. 

Аҳолининг турли қатламларини намоён этувчи 100дан то 
150 нафаргача бўлган меҳмонлар кинофильмлар намо-
йишига ҳозир бўлдилар, дарвоқе барча фильмлар бепул 
намойиш этилди. Меҳмонлар орасида мактабларнинг 
катта синф ўқувчилари ва университет талабалари, хо-
рижлик меҳмонлар, журналистлар ва Элчихонанинг мада-
ний соҳа бўйича ҳамкорлари ҳамда кенг жамоат вакил-
лари бор эди. Викторина пайтида тарқатилган совринлар 
билан бирга, меҳмонлар Америка маданияти ва киноси,
шунингдек, яқинда бўлиб ўтган президентлик сайловла-
рига оид китоб ва журналларни олиб кетишлари мумкин 
эди. Тадбир шу қадар муваффақиятли ўтдики, Элчихона 
келажакда яна бошқа кинофестиваллар ўтказиш режаси-
ни бошлаб юборди.  

Агар сиз Америка киноларини инглиз тилида кўришни 
истасангиз, Элчихонанинг ойда бир марта жума куни соат 
15:00 да бошланувчи инглиз тилида олиб бориладиган 
“Chay Chat” суҳбат клубига аъзо бўлишингиз ва амери-
кача кинони томоша қилишингиз мумкин. Сўнгги пайтда 

намойиш этилган фильмлар орасида “Ўлик шоирлар жа-
мияти”, “Қочоқдаги жюри”, “Мен – Сэм” фильмлари бор. 
“Chay Chat” клуби қатнашчилари нафақат кино кўриб, 
инглиз тилида сўзлашиш маҳоратини оширадилар, бал-
ки кинофильмларда ёритиладиган мавзу ёки масалалар
ҳақида кўпроқ маълумотга эга бўладилар. Кинофести-
валдаги каби, ҳар бир фильмдан аввал, Элчихона ходим-
лари кичик викторина ўтказишади. Улар томошабинлар-
дан кўрсатилажак кинофильм мавзусига тааллуқли са-
воллар сўрайдилар ва саволга тўғри жавоб берган томо-
шабинлар инглиз тилидаги китобнинг эгаси бўладилар. 

“Chay Chat” клубининг бу ойги учрашуви қачон бўлиши, 
қандай фильм намойиш этилишини билиш учун http://
uzbekistan.usembassy.gov/irc.html веб-саҳифасига ки-
ринг. Агар сиз “Chay Chat”га келишни истасангиз, Элчи-
хонанинг 120 54 50 телефон рақамига камида 2 кун аввал 
телефон қилиб, ўз исмингизни рўйхатга қўшиб қўйишни 
сўрашингиз мумкин. 

Америка кинофестивали иштиёқманд томошабинларга манзур 
келди

Меҳмонлар кинофестиваль доирасида тарқатиш учун мўлжалланган 
адабиётларни олмоқдалар. (АҚШ Элчихонаси тақдим этган сурат)

Кино викторинаси пайтида жавоб беришга тайёр томошабинлар қўллари-
ни кўтаришмоқда. (АҚШ Элчихонаси тақдим этган сурат)



12 декабр куни Америка Қўшма Штатлари Элчихонаси-
нинг Сиёсий масалалар бўйича ходими Ричард Фицморис 
“Chai Chat” суҳбат клубига келган меҳмонларга Инсон 
ҳуқуқлари Умумжаҳон Декларацияси (ИҲУД) ҳақида 
сўзлаб берди. 

“Chai Chat”нинг сон жиҳатдан энг кўп қатнашчилар кел-
ган ушбу галги тадбири ИҲУДнинг 60 йиллигини ни-
шонлаш учун АҚШ Элчихонаси томонидан тузилган 
дастурнинг бир қисми эди. Қатнашчилар тадбирда фаол 
қатнашиб, викторина саволларига жавоб бердилар, гуруҳ-
ларга бўлиниб иш олиб бордилар ва тўпланганлар олдида 
ўзларининг тақдимотларини намойиш қилдилар. 

Ўз тақдимоти чоғида жаноб Фицморис ИҲУД тарихи ва 
аҳамиятига урғу бериб, уни дунё бўйлаб шахсларнинг 
ҳуқуқини ҳимоя қилувчи халқаро ҳужжатдир, дея тав-
сифлади. Унинг таъкидлашича, жаҳондаги барча мамла-
катлар томонидан имзоланган халқаро ҳужжат – ИҲУДни 
яратишда Америка Қўшма Штатлари муҳим роль ўй-
наган. 

Сўнг жаноб Фицморис ИҲУДда шахсларни давлатдан 
ҳамда давлат йўл бериб қўйган ҳуқуқбузарликлардан ҳи-
моя қилувчи фуқаролик ва сиёсий ҳуқуқларни, таълим ва 
меҳнат каби соҳаларга оид иқтисодий, ижтимоий ва ма-
даний ҳуқуқларни ўз ичига олган 30 модда борлигини 
айтди. Жаноб Фицморис ушбу ҳужжат умумжаҳон бўл-
ганлиги сабабли, ҳар ерда ва ҳар бир инсонга тааллуқли 
эканлигини таъкидлаб ўтди. 
  
ИҲУД қатнашчилар учун янада ойдинроқ бўлиши учун 
жаноб Фицморис Ўзбекистон мустақил бўлганидан ке-
йин имзолаган илк халқаро келишувлардан бири ИҲУД
эканлигини айтди. Шунингдек, ИҲУДнинг 60 йиллигига 
оид фармонида Президент Каримов ИҲУДни халқаро ин-
сон ҳуқуқлари қонунчилиги доирасини шакллантирувчи 
ҳужжат сифатида эътироф этган. 

Тадбир давомида жаноб Фицморис “Chai Chat” ишти-
рокчиларидан инсон ҳуқуқлари улар учун нимани англа-
тишини тушунтириб беришни сўради. У қатнашчиларни 
гуруҳларга бўлиб, алоҳида вазифалар топширди. Даст-
лаб, ҳар бир гуруҳ тайёрлаб қўйилган рўйхатдан инсон 
ҳуқуқларига оид битта баёнотни олди ва ИҲУДнинг 
қайси моддаси ўша баёнотга мос келишини аниқлади. 
Гуруҳ аъзолари, шунингдек, ўз сўзлари билан мазкур 
модда нимани англатишини тушунтириб беришди. Ушбу
биринчи вазифани бажариш жараёнида қатнашчилар 
ИҲУДнинг турли моддалари билан яқинроқ таниш-
дилар. 

Иккинчи вазифа, олинган билимдан фойдаланиб, қатнаш-
чилардан бирор планетани тасаввур қилиш, унга ном 
қўйиш ва ўз планеталари учун энг муҳим бўлган 10 та 
инсон ҳуқуқларини ўз ичига олган декларация тузишни 
талаб қиларди. Гуруҳларнинг кўпчилиги таълим олиш 
ҳуқуқи ва атроф-муҳитни муҳофаза этиш ҳуқуқини ўз 
декларацияларига киритишди. 
 
Учрашувнинг савол-жавоб қисмида меҳмонлар жаноб 
Фицморисдан АҚШ ҳукуматининг Ироқдаги собиқ Абу 
Грейб қамоқхонасида бўлгани каби инсон ҳуқуқлари 
пой-мол этилишининг олдини олишга қаратилган саъй-
ҳаракатлари ҳамда АҚШдаги хорижий талабалар ҳуқуқи 
ҳақида саволлар бердилар.

Жаноб Фицморис ИҲУДга аъзо давлатларнинг барчаси 
декларация моддаларига содиқ қолишлари муҳимлигини 
таъкидлади ва ҳеч бир давлат, жумладан, АҚШ ҳам бе-
нуқсон эмаслигини эътироф этди. Унинг қўшимча қилиб 
айтишича, АҚШ ҳукумати бошқа мамлакатларда инсон 
ҳуқуқларига оид вазиятни кузатиб борса-да, ушбу ҳукумат 
Америкадаги инсон ҳуқуқларига тааллуқли муносабат ва 
танқидни эшитишга ҳам тайёрдир.

“Chai Chat” клуби учрашувлари ҳар жума кунлари соат 
16:00да Америка Элчихонасида ўтказилади. Келгуси 
учрашувлар мавзусини билиш учун http://uzbekistan.
usembassy.gov/irc.html веб-саҳифасига киринг. 

Агар сиз “Chay Chat”га келишни истасангиз, Элчихона-
нинг 120 5450 телефон рақамига камида 2 кун аввал те-
лефон қилиб, ўз исмингизни рўйхатга қўшиб қўйишни 
сўрашингиз мумкин. 

Ойнинг сўнгги жума кунлари соат 15:00да “Chai Chat” 
клуби кўпинча америкача кинофильмларни намойиш 
этади. Кинофильмларни томоша қилиш учун юқорида 
зикр этилган рақамга телефон қилинг.

10-сон Март 2009 йДЎСТЛИК

13

“Chai Chat” қатнашчилари Инсон ҳуқуқлари умумжаҳон 
декларациясини талқин этмоқдалар

Меҳмонлар ўзларининг янги планеталари учун декларация тузишмоқда. 
(АҚШ Элчихонаси тақдим этган сурат)

20 ноябрь куни АҚШ Элчихонаси Иккинчи йиллик хал-
қаро таълим ярмаркасини ўтказди. Унда Ўзбекистон фу-
қаролари учун чет элда ўқиш имкониятлари билан тани-
шиш мақсадида 350 дан ортиқ киши қатнашди. Тадбир 
давомида АҚШ Элчихонаси ўзининг Таълим бўйича 
маслаҳат маркази ҳамда кўплаб алмашинув дастурлари 
тўғрисида ҳам йиғилганларни бохабар қилди. Мазкур 
ўқув ярмаркасида АҚШ Элчихонасидан ташқари 13 та 
бошқа ташкилотлар, жумладан, тил ўргатиш марказлари, 
инглиз тилида китоб чоп этувчи нашриёт, чет эл синов 
марказлари, Тошкентда филиали мавжуд бир неча хори-
жий университетлар ва бошқа элчихоналарнинг маданият 
ва таълим марказлари ҳам иштирок этди.

Тадбирда АҚШнинг Ўзбекистондаги элчиси Ричард Нор-
ланд сўзга чиқиб, Элчихона ушбу ярмаркани Халқаро 
таълим ҳафталиги муносабати билан ташкил этганини 
айтиб ўтди. У чет элда таълим олишнинг аҳамиятини 
урғулаб, ёшларни Германия, Буюк Британия, Франция, 
Япония ва Россия каби мамлакатлардаги ўқув юртларига 
кириш имкониятларидан оқилона фойдаланишга руҳ-
лантирди. Шундан сўнг Жамоатчилик билан алоқалар бў-
лими раҳбари Кэрол Фаҳардо қизиқарли лотерея ўйини 
ўтказиб, унда ғолиб бўлганлар учун TOEFL тестларини 
топширишга оид ўқув материаллари ҳамда луғатларни 
топширди.

Ўқув ярмаркасида турли ёшдаги кишилар – мактаб ўқув-
чилари, чет элда таълим олиш имкониятлари хусусида 
маълумот олишни истаган талабалар ва уларнинг ўқи-
тувчилари қатнашди. Халқаро таълим ҳафталиги амери-
каликларни глобал муҳитга тайёрлашга қаратилган дас-
турларни илгари суради ва Америкада ўқиш, ўрганиш ва 
тажриба алмашиш учун хориждан бўлажак етакчиларни 
жалб этади. Халқаро таълим ҳафталиги, шунингдек, 
халқаро таълим ва алмашинув тақдим этадиган ва ўзаро 
англашувни, турли мамлакатлар халқлари орасида ўзаро
хурматни ривожлантириш учун муҳим бўлган муваффи-
ятларни нишонлаш учун имкон яратади. 

Агар сиз АҚШ ҳукумати ҳомийлигидаги алмашинув 
дастурлар ҳақида батафсилроқ билишни истасангиз, 
АҚШ Элчихонасининг веб-сайстига киришингиз мум-
кин: http://uzbekistan.usembassy.gov/exchanges. АҚШ эл-
чихонасининг Жамоатчилик билан алоқалар бўлими мак-
таб ўқувчилари ва университет талабаларидан тортиб то
олимлар ва касб усталари учун мўлжалланган кенг қам-
ровли дастурларни бошқаради. Элчихона яқинда янги 
ажойиб алмашинув дастурини бошлади: “Фулбрайт таш-
рифчи талабалар дастури” Ўзбекистоннинг бакалавр ун-
вонига эга бўлган барча фуқароларига очиқ бўлиб, АҚШ-
даги университетларда гуманитар, ижтимоий фанлар ёки 
табиий фанлар бўйича магистр унвонини олишга имкон 
беради. 

Сиз, шунингдек, АҚШда ўқиш имкониятлари ҳақида Эл-
чихонанинг Таълим масалалари маркази (ТММ)нинг 
http://uzbekistan.usembassy.gov/advising веб-сайти орқали 
билиб олишингиз мумкин. ТММ кўплаб хизматларни бе-
пул кўрсатади, хусусан, унда АҚШда таълим олишга оид 
маслаҳат, ўқиш соҳасини танлашда йўл-йўриқ кўрсатиш
 ва курслар тавсифи ҳақида маълумот бериш, SAT, TOE-
FL, GRE ва GMAT учун тайёрланиш материалларидан 

марказ иш вақти пайтида фойдаланиш, АҚШ коллеж-
ларини танлаш учун маълумотлар базаси, қўлланмалар, 
молиявий кўмакка оид ресурслар, рўйхатга олиш форма-
ларини тўлдириш кўрсатмалари ва сиртқи ўқиш бўйича
хизматлар кўрсатилади. Таълим масалалари бўйича мас-
лаҳатчи маслаҳат олмоқчи бўлганлар билан шахсан учра-
шиши ёки электрон почта орқали уларнинг саволларига 
жавоб бериши мумкин. Шахсий маслаҳат сессиясилари 
душанба-пайшанба кунлари соат 13:00дан то 17:00гача 
аввалдан рўйхатга ёзилиш орқали амалга оширилади.  
Рўйхатга ёзилиш учун 120 54 50 телефон рақамига душан-
ба-жума кунлари соат 9:30дан то 12:00га қадар қўнғироқ 
қилингёки Tashkent-Advising@state.gov электрон почта 
манзилига хабар ёзинг. 

Ярмаркада инглиз тили ресурслари намойиш этилган. (АҚШ Элчихонаси 
тақдим этган сурат)

Элчихона ташаббуси билан Иккинчи йиллик халқаро таълим 
ярмаркаси муваффақиятли ўтказилди

Мехмонлардан бири Халқаро Таълим Ярмаркасида ўтказилган лотереяда 
луғат ютиб олди. (АҚШ Элчихонаси тақдим этган сурат)

Қўшма Штатларда олий маълумот олаётган талабалар-
нинг бешдан биридан кўпроғи, яъни 3,9 млн. киши, 2008
йилнинг кузида, Интернет орқали, ҳеч бўлмаганда бит-
тадан ўқув курсини ўтадилар. Янги ҳисоботга кўра, та-
лабалар, ўқитувчилар ва коллеж маъмурлари электрон 
таълим олий таълим олиш йўлидаги масофа, вақт, кунда-
лик қатновлар харажати, жадвалга мослаштира олмаслик 
каби тўсиқларни йўқотиши ёки камайтириши мумкинли-
гига ишонадилар. Бунга қўшимча ҳолда, университет ша-
ҳарчаларидаги талабаларнинг ўсиб бораётган сони ин-
тернет орқали таълим олиш муайян эҳтиёжларни қониқ-
тириши ва талабаларнинг мунтазам курсларига қўшимча 
бўлиши мумкин.

Алфред Слоан фонди ёрдами билан ва 2500 коллеж ва уни-
верситетлардан олинган жавоблар асосида тайёрланган 
“Йўналишни сақлаб қолиш: Қўшма Штатларда 2008 йил-
даги масофавий таълим” ҳисоботи, виртуал таълимнинг 
кескин ўсиш суръати ҳечам пасаймаётганини кўрсатди. 
Чунки масофа орқали таълим олаётган талабалар сони 
сўнгги беш йил ичида икки баробарга ошган, яъни йилига 
19,7 фоизга ўсмоқда.

Электрон таълим, муваффақиятли равишда диплом олаёт-
ган талабалар сонини кўпайтириши ва талабаларнинг бу-
нинг учун сарфлаётган вақтларини камайтириши мумкин.

Масалан, Нью Йорк штати, Итака шаҳри Итака коллежи 
дипломини ёқлаётган талаба Роберт Шредер, Интернет во-
ситасида, Чикагонинг шимолий-шарқий қисмида жойлаш-
ган Лейк округидаги муниципал коллеж орқали бир неча
курсларга ёзилди. У маркетинг асослари ва тижорат мавзу-
ларини ёритиш, деган икки курсни танлади. Ўша пайтда у,
Итакадаги биринчи курсдан кейинги ёзги таътил даврида,
кампусдан, тахминан, 20 дақиқалик масофада жойлашган
ўз уйида яшар эди. Коллеждаги кузги ва баҳорги ўқув се-
местрлари давомида, у яна учта масофавий  курс: психоло-
гияга кириш, социологияга кириш ва макроэкономикани 
битирди.

“Итака коллежида менинг икки йўналишда, яъни журна-
листика ва спорт оммавий ахборот воситалари бўйича 
мутахассислигим бор эди”, деб ҳикоя қилди Шредер ва 
қуйидагиларни қўшимча қилди: “Мен учун жуда муҳим 
бўлган, чет элда бу икки мутахассисликни қўлга киритиш 
учун ягона йўл Интернет орқали ушбу икки курсни би-
тириш эди. Мослашувчанлик ва иқтисод масалалари шу 
йўлни танлашимга туртки бўлди”.

Масофавий таълим учун мослашувчанлик ва харажатлар 
иқтисодини асосий сабаб, дея айтар экан, Шредер, Ин-
тернет орқали таълим олаётган талабаларнинг катта қис-
ми фикрини ифода этди. Уларнинг ярмидан кўпроғи му-
ниципал коллежлар таклиф қилаётган курсларга ёзилмоқ-
далар.

Кўпгина сиртқи талабалар тўла иш куни меъёри бўйича 
ишлайдилар, армияда хизмат қиладилар ёки оилаларни 

боқадилар. Ўтказилган кўпгина тадқиқотлар олий таълим 
олиш йўлидаги асосий тўсиқ вақт ва маблағ эканлигини 
кўрсатмоқда.

Коллеж ва университетларнинг учдан икки қисмидан 
кўпроғи, ҳозирда, талабалар Интернет орқали курс ва дас-
турлар бўйича шуғулланиш ҳуқуқига эга бўлиш учун му-
собақалашаётганликларини тасдиқламоқдалар. Ҳозирги 
пайтда, бундай курслар ҳамма фанлар бўйича таклиф қи-
линмоқда. Фақат, муҳандислик ихтисослари бундан мус-
тасно,бу фан бўйича нисбатан оз сондаги олий ўқув муас-
сасалари соф сиртқи дастурларни таклиф қилади.

Шредернинг сўзларига кўра, унинг интернет орқали шуғул-
ланган курсларининг қийинлиги яққол кўриниб туради.

“Ёзма курс енгил эди, чунки бунда, асосан, ижодий фикр-
лаш ва шахсий ҳаракат талаб қилинади. Бу каби кўникма-
ларни мустаҳкамлаш учун эса, албатта, аудиторияда шу-
ғулланиш зарур эмас”, деди у. Психология ва социология 
курсларини ҳам “бемалол интернет орқали ўзлаштириш 
мумкин”. Шредер ҳар бир ўқув қўлланмасига бирикти-
рилган компакт дисклардаги дастурлар, тадқиқотлар ва 
бошқа қўшимча маълумотлардан фойдаланар эди.

“Иккинчи томондан, мен, маркетинг ва макроэкономика 
курсларини интернет орқали ўрганиш қийинроқ эканли-
гини англадим, деб ҳикоя қилди у. Албатта, бу курслар дои-
расида савол-жавоб қилиш имконини берувчи Интернет 
мулоқотлари ўтказиб туриларди, лекин, кўпгина мураккаб 
тушунчаларни мустақил равишда ўзлаштиришга тўғри 
келди. Ўйлайманки, қонун ва принципларни тушуниш, 
уларни ўзининг ҳаётига татбиқ қилиш осонроқ бўлган 
ижтимоий фанларга нисбатан ўзининг рақамлар билан 
ифода қилинувчи принцип ва қонуниятларига эга бўлган 
бундай курсларни аудиториядан ташқарида ўрганиш 
мушкулроқ”.

Ўз тажрибасини умумлаштириб, Шредер, имкониятга қа-
раб, масофавий курсларни турли суръатда ўзлаштириш 
имконини берувчи мослашувчанлик, аудиториядаги ўқи-
тувчи ва талабалар орасидаги ҳамкорлик ўрнини бемалол 
қоплайди, деб ҳисоблайди. “Мен Итакадаги машғулотлар 
ҳажми камроқ бўлган вақтдан фойдаланиш имкониятига 
эга бўлдим. Бу вақт давомида мен кўп иш қилдим ва олға 
қадам қўйишга эришдим”.

“Бўш вақтда курс ишларини вақтимга қараб ўзлаштириш 
имконияти ва дарсларга қатнаш учун вақт сарфламаслик 
менга шунчалик кўп ўқув вазифаларини адо этишга ша-
роит яратди”, деди Шредер.

“Йўналишни сақлаб қолиш: Қўшма Штатларда 2008 йил-
даги масофавий таълим” ҳисоботи Слоан фонди веб-сай-
тида мавжуд: 

http://www.sloan-c.org/publications/survey/pdf/staying_the_
course.pdf.

15

Интернет ёрдамида олий маълумот олиш юқори баҳоланмоқда
Талабалар мослашувчанлик ва камхаржликни қадрламоқдалар

Ноябр ва декабр ойларида Ўзбекистондаги АҚШ Эл-
чихонасининг инглиз тили дастурлари бўлими кўп иш-
лар билан машғул бўлди. Инглиз тили бўйича минта-
қавий маслаҳатчи Андреа Шиндлер Ўзбекистонга ик-
кинчи маротаба келди. Инглиз тили бўйича мутахас-
сислар доктор Кристина Кумбе ва Питер Дэвидсон ҳам 
Ўзбекистонга бир ҳафтага келиб, Бухоро ва Самар-
қанддаги инглиз тили ўқитувчиларига семинар ўтка-
здилар. 

Гарчи Шиндлер хоним Қозоғстонда яшаб, АҚШнинг 
Остонадаги Элчихонасида фаолият юритса-да, у Мар-
казий Осиёдаги барча бешта мамлакатда, жумладан, 
Ўзбекистондаги инглиз тили дастурлари бўйича мас-
лаҳат беришга масъулдир. Ўзбекистонга бўлган таш-
рифи чоғида, Шиндлер хоним доктор Кумбе ва жаноб 
Дэвидсонга Бухоро ва Самарқандга бўлган сафарлари-
да ҳамроҳлик қилди, шунингдек, Хоразмдаги инглиз 
тили ўқитувчилари учун семинарлар ўтказиш мақса-
дида Хива ва Ургенчга борди. 

Доктор Кумбе ҳам Ўзбекистонга иккинчи маротаба 
келиши эди, фурсатдан фойдаланиб, АҚШ Элчихона-
сининг Жамоатчилик билан алоқалар бўлими ходим-
лари у кишидан ўзи ҳақида, Ўзбекистондан олган та-

ассуротлари ҳақида айтиб беришни сўради. Доктор 
Кумбе Оҳайо Университетида чет тили ўқитиш ва тест 
мутахассислиги бўйича докторлик унвонини олган.
Айни пайтда у Дубай эркаклар коллежининг инглиз
тили факультетида ҳамда Олий технология коллежида 
баҳолаш бўйича етакчи лавозимда фаолият олиб бор-
моқда. Кейинги 15 йил давомида у Форс кўрфазининг 
араб давлатларида яшаб, меҳнат қилиб келмоқда. Бу
орада у Араб давлатларидаги TESOL президенти ла-
возимида иш олиб борган. Шу билан бирга у «Инглиз 
Тили Тестларига оид Жорий Тенденциялар» анжумани 
ташкил этадиган Араб давлатларидаги TESOLнинг 
“Тест ва Баҳолаш Махсус Гуруҳи»нинг асосчиси ва 
ҳамраиси бўлган. 

Сиз эришган энг катта касбий ютуқ нимада?

Энг катта касбий ютуғим 2006 йили Флорида штати-
нинг Тампа шаҳрида бўлиб ўтган TESOL (Бошқа тил-
да сўзлашувчилар учун инглиз тили ўқитувчилари) 
анжуманига дунёнинг нариги бурчаги - Дубайдан ту-
риб раислик қилганим деб биламан. Бу жуда қийин 
иш эди, чунки мен икки ҳафтадан кейин Араб давлат-
ларидаги TESOL анжумани ва луғатлар бўйича TE-
SOL Симпозиумига ҳам раислик қилишим керак эди. 
Аммо агар мен 13 январ куни TESOL президенти этиб 
сайлансам, ўша энг катта ютуғим бўларди. 

“Инглиз тилини ўрганувчиларни баҳолашга оид 
амалий қўлланма” номли китобингиз ҳақида айтиб бера 
оласизми? У маълум бир йўналишдаги ўқитувчиларга 
мўлжалланганми?

“Инглиз тилини ўрганувчиларни баҳолашга оид ама-
лий қўлланма” номли китобни нашр этилиши касбий
 ҳаётимдаги яна бир катта ютуқ эди. Йиллар давомида 
мен китоб ёзаман деб юрардим, аммо ҳозир жуда банд-
ман, деб келардим. Ушбу китоб нафақат тестлар ҳақида 

Инглиз тили бўйича мутахассис ўқитувчиларни ўз билимларини 
мустаҳкамлашга чақирмоқда 

Доктор Кумбе йиғилганларга мавзуни тушунтириб бермоқда. (АҚШ Эл-
чихонаси тақдим этган сурат)

Кристина Кумбе, Питер Дэвидсон ва Андреа Шиндлер Самарқанддаги 
Шоҳи Зинда зиёратгоҳида. (АҚШ Элчихонаси тақдим этган сурат)

ўқишни, балки тестларни қандай ёзишни истаган бар-
ча даражадаги ўқитувчиларга мўлжалланган. Китобда 
кўрсатилган амалий фаолиятлар кўпчилик томонидан 
эътироф этилган ва семинар иштирокчилари бўлган 
ўқитувчилар орасида жуда оммабопдир. 2006 йил, 
юқорида айтиб ўтганимдек, мен учун ҳодисларага жу-
да бой йил бўлди, шунга қарамай, айни ўша йил мен 
бу китобни ёздим. 
 
Ушбу китобга оид келгуси режаларингиз қандай?

Айни пайтда мен иккита бошқа китоб устида иш олиб 
боряпман, ўйлайманки, улар билимни оширишга ёр-
дам беради ва ўқитувчилар учун жуда қўл келади. Ав-
валамбор, мен Муқобил Баҳолашга Амалий Қўлланма 
китобини мувофиқлаштирмоқдаман. Бу китоб анъана-
вий кўринишдаги синовларга (жумладан, материаллар 
тўпламлари, лойиҳалар, тақдимотлар ва ҳ.к.) қўшимча 
ҳолда баҳолашнинг бошқа усуллари ҳақида сўз юри-
тади. Унинг таҳрир қилинган жилдини нашр этиш ай-
ни пайтда режа қилинмоқда. Бу жилдда соҳа мутахас-
сислари томонидан ёзилган баҳолаш аспектлари ҳа-

қида қисқа ва амалий боблар мавжуд. 

Баъзи ўқитувчилар баҳолаш соҳасига киришдан 
чўчишлари мумкин. Ўқитувчилар ўз синфларида 
талабаларнинг билимини кундалик равишда ях-
широқ баҳолашлари учун қандайдир битта осон 
қурол ёки стратегия борми?

Шуни айтиб ўтиш жоизки, баҳолаш, умуман олганда,
матбуотда унча яхши ёритилмайди. Кўплаб ўқитувчи-
лар, сиз айтгандек, ундан чўчишади. Бунинг сабаби 
уларда малака етишмаслигидир. Бизнинг бўлажак пе-
дагогларимиз ўқиш даврида, ўқитувчи бўлишни ўрга-
нишаётганда, синфда дарс беришни яхши ўрганиша-
ди. Ваҳоланки, бунга қўшимча ҳолда биз ҳар куни 
синфларимизда баҳолаш ёки баҳолашга тааллуқли фа-
олиятлар олиб боришимиз лозим ва малака етишмасли-
ги сабабли биз бундай фаолиятлар олиб боришга жур-
ъат этмаймиз. Ўйлашимча, мен Ўзбекистонда ва дунё 
бўйлаб ёзги институтларда (икки ҳафталик интенсив 
малака ошириш дастури) олиб борган “Чет тилини 

баҳолаш” семинарларида иштирок этиш баҳолаш ҳа-
қидаги билимни ошириш учун ўқитувчиларга яхши 
заҳира бўла олади. 

Ўзбекистонга бўлган икки ташрифингиз ҳақида 
айтиб берсангиз. Ўзбекистонлик ўқитувчилар би-
лан ишлаш қандай экан ва ташрифингиз чоғида 
сизга энг хуш келган нарса нима?

Ҳозиргача Ўзбекистонга бўлган икки ташрифим чо-
ғида мен кўплаб ўқитувчиларни учратдим. Мени энг 
кўп ҳайратга солган нарса ўқитувчиларнинг билимга 
чанқоқлиги ва уларнинг миннатдорчиликлари. Одатда 
ўқитувчиларни ўргатиш сессияларида, 2-3 соат амалий 
машғулотлар билан бойитилган тренинг олиб бориш 
мумкин. Бироқ, ўзбекистонлик ўқитувчилар бутун кун 
давомида қолиб, ўрганишга тайёрдек кўринади. Мен, 
айниқса, менинг биринчи ташрифимга тўла ҳомий 
бўлган ҳамда Самарқанд ва Бухородаги семинарларга 
кўмак берган АҚШ Давлат Департаментига ўз миннат-
дорчилигимни билдирмоқчиман. 

Инглиз тили ўқитувчиларига нима маслаҳат берган 
бўлардингиз?

Мен ўқитувчиларга кўплаб дастурлар ва таклиф қили-
наётган грантларда иштирок этиш орқали ўз билим-
ларини оширишга сармоя тикишга маслаҳат бераман. 
Мен ўзим учун қилган энг фойдали иш – бу кўп йиллар 
муқаддам Нью Йорк шаҳрида илк маротаба TESOL 
анжуманига боришим бўлган. Ҳамон эсимда, ўшанда 
мен анжуманда қатнашиш учун икки ойлик маошимга 
тенг маблағни сарфлайми ёки йўқми деб, кўп ўйлаган 
эдим. Ахири боришга қарор қилгандим ва бундан ҳеч 
қачон афсусланмайман. Анжуман мени профессионал 
ходим сифатида шакллантирди ва мана 20 йил ўтиб, 
мен TESOL президенти лавозимига номзодман. Ақл 
бовар қилмайди. Хуллас, ўқитувчиларимга маслаҳа-
тим шуки, анжуманларда иштирок этиш имконият-
ларини қўлдан бой берманг, масалан, UzTEA ва Мар-
казий Осиё Инглиз тили Ўқитувчилари Анжумани 
CATECда иштирок этиш учун таклиф топширинг, бо-
риб қатнашишга ҳаракат қилинг. Уларда оладиган таж-
рибангиз улкан ўзгаришлар олиб келмаса, мен кафил.

TESOL ҳақида батафсилроқ маълумот олиш учун 
http://www.tesol.org веб саҳифасига киринг. 

Сиз, шунингдек, АҚШ Давлат Департаментининг 
Инглиз тилига оид дастурлари ва Ўзбекистондаги фао-
лият ҳақида билиш учун Элчихонанинг Инглиз тили 
дастурлари саҳифасини кўришингиз мумкин: 

http://uzbekistan.usembassy.gov/relo.html 

Инглиз тили ўқитувчилари ва талабалар учун таълим 
олиш имкониятлари тўғрисида Элчихонадан электрон 
почта орқали маълумот олишни истасангиз, 

Tashkent-advising@state.gov 

манзилига сўров жўнатишингиз мумкин.

Семинар иштирокчилари намунали синов саволлари устида бош қотир-
моқда. (АҚШ Элчихонаси тақдим этган сурат)

“GM Powertrain Uzbekistan” янги заводининг қурилиши 
2008 йил 18 декабр куни Тошкент вилоятида бўлиб ўт-
ган тамал тоши қўйиш маросими билан бошланди. Янги 
қўшма корхона General Motors русумидаги кичик ҳажм-
даги, тежамкор двигателларни (1.0, 1.2, 1.4 ва 1.5 литр 
ҳажмдаги бензин двигателлар) Ўзбекистон ички бозори 
ва Мустақил Давлатлар Ҳамдўстлиги (МДҲ)да келажак-
да фаолият олиб борадиган автокорхоналар учун ишлаб 
чиқаради.

Заводнинг ишлаб чиқариш қуввати дастлаб “GM Uzbeki-
stan” қўшма корхонаси талабини қондириш ҳажмига тенг 
бўлади ва йилига энг катта ишлаб чиқариш қуввати 360 
мингта двигателни ташкил этади. Ишлаб чиқаришнинг 
бошланиши 2011 йилнинг март ойига мўлжалланмоқда. 

Янги қўшма корхона “GM Powertrain Uzbekistan” алоҳи-
да мустақил корхона, лекин “GM Uzbekistan” билан яқин
ҳамкорликда фаолият кўрсатади. Янги корхона акцияла-
рининг аксарияти, 52 фоизи, “General Motors”га тегишли 
бўлади. 2007 йилнинг октябр ойида ишга тушган “GM Uz-
bekistan” қўшма корхонасида 5000га яқин ишчи ишлайди, 
янги “GM Powertrain Uzbekistan” эса 1200 қўшимча иш 
ўрин яратади.

Айни пайтда “GM Uzbekistan” Андижон вилоятининг 
Асака шаҳрида “Chevrolet” ва “GM Daewoo” брэндига 
тегишли бир қатор русумдаги автомобиллар, жумладан 
“Captiva”, “Epica”, “Lacetti”, “Nexia”, “Matiz” ва “Damas” 
ишлаб чиқаради. 2008 йили, “GM Uzbekistan” тахминан 
200000 автомобил ишлаб чиқарган ва улардан 85000 таси 
Ўзбекистонда сотилиши мўлжалланган. Келаси уч йил 
ичида “Chevrolet” русумидаги янги моделлар чиқарила 
бошлайди.

Американинг автосаноат етакчиси Ўзбекистондаги фаолиятини 
кенгайтирмоқда

Тошкент вилоятида барпо этиладиган завод қурилиши 19 декабр куни 
тамал тоши қўйиш маросими билан бошланди: “GM Powertrain Europe” 
вице-президенти Майк Аркамоне ва Ўзбекистон Республикаси Бош 
вазирининг ўринбосари Улуғбек Розукулов. (GM тақдим этган сурат)

“GM Powertrain” заводидаги ишчи. (GM тақдим этган сурат)

“GM Powertrain” заводи. Ҳудди шундай завод яқинда 1200 иш жойини 
яратиб, Ўзбекистонда ҳам иш бошлайди. (GM тақдим этган сурат)

АҚШ Конгресси йирик иқтисодий режа бўйича машва-
рат бошлаш ва ишга киришаётган президент Барак Обама 
тасарруф қилиши учун молиявий қутқариш жамғарма-
ларининг қолгани бўйича овоз бериш орқали АҚШ иқти-
содининг янада ёмонлашишининг олдини олишга ки-
ришди.

Вакиллар Палатасидаги демократ еткчилар 15 январ куни 
825 миллиард долларлик иқтисодни қутқаришга қаратил-
ган қонун лойиҳасини ошкор этдилар. Ушбу қонун ло-
йиҳаси АҚШ иқтисоди тобора қулаши ва иш жойлари 
ёпилишини тўхтатишга қаратилган. Сенат эса бу мақсад 
сари ўз лойиҳаси устида иш олиб бормоқда. 

Вакиллар Палатаси спикери Нэнси Пелоси иқтисодни 
жадаллаштиришга қаратилган ушбу таклифни қонун чи-
қариш жараёнидаги илк қадам сифатида тақдим этар экан, 
ҳали Конгрессдаги демократлар ва республикачилар, 
Вакиллар палатаси ва Сенат ҳамда Конгресс ва янги маъ-
мурият орасида унинг тафсилотлари ва кўрсатилаётган 
харажатлар устида кўплаб тортишувлар бўлишини айтди. 
Конгресс кузатувчиларининг таъкидлашича, таклиф эти-
лаётган ушбу пакет қиймати овозга қўйилишидан олдин 
ошиши мумкин.  

Қонунга айланиши учун, мазкур қонун лойиҳаси икки 
палата томонидан тасдиқланиши ва президент томонидан 
имзоланиши керак. 

Маблағнинг асосий қисми – тахминан 550 миллиард дол-
лар – инфратузилма, янгиланадиган энергия, соғлиқни 
сақлаш ва таълим лойиҳаларига ҳамда бошқа ижтимоий 
муҳофаза мақсадларига сарфланади. Пулнинг қолгани 
бизнес ва ўртамиёна солиқ тўловчиларга енгиллик яра-
тиш учун солиқларни камайтиришга ишлатилади.

Аксарият иқтисодчилар иқтисодга туртки бериб юбориш 
жамғармаси, иқтисодга етарлича таъсир кўрсатиш учун, 
тез орада ва самарали равишда ўзлаштирилиши лозим, 
деб айтмоқдалар. Демократ етакчиларнинг ҳисобига кў-
ра, маблағнинг аксарият қисми келаси икки йил ичида 
сарфланиши керак. 

Иқтисодни қайта тиклашга ёрдам беришда бундай йирик
миқдорни жамоат инфратузилмасига сарфлаш учун бо-
сим кўрсатган Обама пакетни “энг долзарб муаммолари-
мизни бартараф этиш учун аввалдан тўлаб қўйилган за-
колат”, дея олқишлади.

Гарчи қонун лойиҳасидаги асосий моддалар унинг режа-
сига ўхшаш бўлса-да, у истаган барча режаларига эриша 
олмайди. Масалан, унинг компаниялар томонидан яра-
тилган ёки сақлаб қолинган ишчилар учун солиқларни 
камайтиришга қаратилган таклифи қонун лойиҳасида 
йўқ. Обаманинг солиқларни камайтиришга қаратилган бу 
ва бошқа таклифлари, Конгрессдаги республикачилар 
томонидан қўллаб-қувватланмаган, чунки улар демок-
ратлар таклиф қилаётган чораларнинг таркиби ва сер-
харжлигидан норози эканликларини айтганлар. 

Ўша куни бошқа машваратда, Сенат 700 миллиард дол-
ларлик молиявий қутқариш жамғармасининг иккинчи 
қисмини беришга овоз берди. Бу жамғарма Конгресс то-
монидан 2008 йил октябр ойида маъқулланган эди. Қол-
ган 350 миллиард доллар ажратилиши фақат икки палата 
тасдиқламаган тақдирдагина тўхтатиб қўйилиши мумкин 
эди, аммо Сенатнинг маъқуллаб овоз бериши, Обама 20 
январда ҳокимиятга келиши биланоқ бу миқдорни сарф-
лашга ўтиши мумкинлигини англатади.

Аксарият иқтисодчиларнинг таъкидлашларича, янги 
президент оқсоқлаб бораётган молиявий секторни барқа-
рорлаштириш учун қутқариш жамғармаси пулларини 
тезроқ сарфлаши керак. Сўнгги кунларда АҚШ марказий 
банки ва ҳукумат иккита йирик молиявий муассаса – 
“Citigroup” ва “Bank of America”ни нақд пул ва “ёмон 
активлар”ни сотиб олиш кафиллиги билан қутқариб ол-
ганди. 

Сенатнинг овоз бериши маблағларни ажратилишига ин-
тилган ва Сенатдаги икки партияга мансуб собиқ ҳам-
касбларини ишга солган Обама учун дастлабки ғалаба-
дир. Сенаторларнинг кўпчилиги Буш маъмуриятининг 
биринчи қутқарув дастури бўйича ажратилган 350 мил-
лиард долларни қандай сарфлаганидан ҳафсалалари пир 
бўлганди. 

Иқтисодни жадаллаштириш бўйича қонун лойиҳасининг 
хулосаси ва тўлиқ матнини Вакиллар Палатаси веб-сай-
тида кўриш мумкин: http://appropriations.house.gov.

Конгресс оқсоқлаётган иқтисодга ёрдам беришга шайланмоқда

Оҳайодаги ушбу шамол турбинаси каби янгиланадиган энергия лойи-
ҳалари иқтисодни жадаллаштириш қонун лойиҳаси туфайли кўпа-
йиши мумкин. (© AP Images)



Президентлик мансабига киришган президент Обама 
АҚШ ташқи сиёсати йўналишини ўзгартира бошлади. 
Бу билан у мамлакатнинг мақсад ва вазифалари Америка
қадриятлари ва қонун устуворлигига мувофиқ бўлишли-
гига яққол ишора қилди.

“Биз вақтни бой бермаслигимиз керак”, дея Обама Аме-
рика дипломатиясига янги туртки бериш ва ташқи сиёсат-
да янги бурилиш ясаш зарурлигига бўлган ишончини 
қисқа хулосада ифодалади. 

Бир неча фармонларни имзолаб, разведка маҳкамаларига 
янги кўрсатмалар бергач, Обама ва Жозеф Байден 22 ян-
вар куни Давлат Департаментига келишди ва у ерда яқин-
да Давлат котиби мансабига тасдиқланган Ҳиллари Ро-
дэм Клинтон билан Қўшма Штатларнинг махсус вакилла-
рини тайинлаш тўғрисида эълон қилишди. 

Икки кун мобайнида янги маъмурият олдинги президент 
маъмуриятларининг бирортасида ҳам кузатилмаган иш 
суръатини намоён қилди. Бир-биридан бир неча квартал 
узоқликда жойлашган Оқ Уй ва Давлат Департаменти-
нинг асосий биносидан кўрсатмалар берар экан, Обама, 
Кубадаги Гуантанамо қамоқхонасининг ёпилиши, раз-
ведка хизмати ходимларининг тергов пайтида аёвсиз 
усуллар қўллашини тақиқлаш, Гуантанамодаги террор фа-
олиятида гумон қилинганлар иши билан шуғулланувчи 
ҳарбий трибуналларнинг ишини камида 120 кунга тўх-
татиб туриш, разведка ҳамжамияти томонидан хорижда-
ги махфий қамоқхоналардан фойдаланишдан воз кечиш, 
араб-исроил тинчлигига эришиш ҳамда Афғонистон ва 
Покистондаги ҳолатни барқарорлаштириш устида иш
олиб борувчи икки махсус дипломатик вакил тайинлани-
шини эълон қилди. 

Гуантанамодаги қамоқхонани ёпиш тўғрисидаги эълон-
дан кейиноқ, Обама қуйидагиларни айтди: “Мен инаугу-
рация пайтида таъкидлаганимдек, хавфсизлик ва олий 
мақсадларимизга содиқлик орасидаги сохта танловни 
давом эттирмаслигимизни, ўйлайманки, Америка халқи 
яхши англайди. Биз, айни ана шу олий мақсадларимиз 
бизга дунёдаги террорчи ташкилотлар туғдираётган жа-
ҳолат зўравонлигини сезиларли даражада бостиришга 
куч ҳамда маънавий ҳуқуқ беради, деб ҳисоблаймиз”, 
деди Обама Гуантанамо қамоқхонаси ёпилиши ҳақида 
қилинган эълондан кейин. 

Ўз амаллари билан президент “ҳатто уруш қизиб турган 
ва терроризмга қарши кураш кетаётган бир паллада ҳам” 
Қўшма Штатларга хос бўлган ҳуқуқий жараён ва асосий
конституциявий қадриятларнинг андозаларини тиклаёт-
ганлигини таъкидлади.

ГУАНТАНАМО ВА МАҲБУСЛАР

Ўзгаришлар, биринчи бўлиб, Кубадаги АҚШ ҳарбий 
денгиз кучлари базасига тегишли қамоқхона маҳбуслари 
билан муомала, шунингдек, уларни ушбу қамоқхонада 
ушлаб туриш масаласига тегишли бўлди. 

22 январда Обама президентлик фармони билан Гуанта-
намодаги маҳбуслар лагерини бир йил ичида ёпишга кўр-
сатма берди ва бу жараён қийин бўлишлигини эътироф 
қилди. Шунингдек, у ҳукуматнинг юқори мартабали му-
лозимларидан ташкил топган ҳайъат тузди. Бу ҳайъат 30 
кун ичида Гуантанамода қолаётган 245 маҳбусни озод 
қилиш керакми, бошқа мамлакатларга тарқатиб юбориш 
ёки уларни АҚШ маҳкамаларида суд қилиш керакми, де-
ган масалада қарор қабул қилиши лозим. 

Президентнинг сўзларига кўра, бу масаланинг қийин то-
мони шундаки, баъзи маҳбусларнинг айбларини исбот-
лашда федерал қонунларга кўра у ёки бу муаммо борли-
ги сабабидан, уларни маҳкамага тортиш мумкин эмас. 
Далилларни тўплаш жараёни, АҚШ қонунларига муво-
фиқ, муайян талабларга жавоб бериши керак, акс ҳолда, 
федерал судловчи улардан жиноий иш маҳкамаси жараё-
нида фойдаланишга йўл қўймайди. 

Президент, шунингдек, АҚШ разведка ҳамжамияти фой-
даланиб келган, хориждаги террорчилар учун махфий 
қамоқхоналарни йўқотиш тўғрисидаги фармонга имзо
чекди. Бундан ташқари, президент АҚШнинг келишил-
ган мажбуриятлар ва маҳбуслар билан халқаро қонун қо-
идаларга мувофиқ инсоний муносабатда бўлиш принцип-
ларига жавоб берадиган, АҚШнинг Қуруқликдаги қў-
шинлари учун ишлаб чиқилган тергов олиб бориш тартиб-
лари ҳақидаги қўлланма талабларига, ҳар бир тергов да-
вомида қатъий риоя қилишга ҳам кўрсатма берди. 

Президент ўзининг фармонида иқтибос келтирган 2006 
йилги Қуруқлик қўшинлари учун тайёрланган 2.22.3 ра-
қамли “Разведка маълумотларини агентлар орқали йиғиш 
бўйича амалиётлар” номли ҳужжат, Женева конвенцияси 
ва унинг ҳамма протоколларига мувофиқ бўлиб, тергов 
қилинаётган шахсга нисбатан қийноқлар ишлатиш ва бе-
раҳм, ноинсоний муомала қилиш, уларнинг инсоний 
қадрларини таҳқирлашни алоҳида маън этади. 

ИККИ МАХСУС ВАКИЛ 

22 январда Давлат котиби Ҳиллари Клинтоннинг Давлат 
Департаментида қилган эълонига кўра, собиқ сенатор 
Жорж Митчелл Яқин Шарқда тинчликка эришиш бўйича 
махсус вакил сифатида маъмурият таркибига киради ва 
ўз диққатини араб-исроил муносабатларига қаратади. 
Митчелл Билл Клинтон маъмуриятининг Шимолий Ир-
ландияда тинчликка эришиш уринишларига раҳбарлик 
қилган эди, шунингдек, у Исроил ва фаластинликлар 
орасидаги зўравонлик ҳолатларини текшириш бўйича 
халқаро комиссия ишини ҳам бошқарган. 

Клинтон хоним, шу билан бирга, 1992-1995 йиллардаги 
Болқон урушларига якун ясаган Дейтон келишувининг 
муаллифларидан бири, АҚШнинг собиқ элчиси Ричард 
Ҳолбрукнинг Афғонистон ва Покистон бўйича махсус 
вакил сифатида маъмуриятга қайтиб келишини ҳам 
эълон қилди.

Мудофаа вазири Роберт Гейтснинг айтишича, президент 
Обама Афғонистондаги ҳолатни тинчлик ва хавфсизлик 
ўрнатиш мақсадида толибларнинг тажовузкорона чиқиш-
ларига қарши кураш олиб бораётган Қўшма Штатлар 
олдидаги “энг жиддий ҳарбий муаммо”, деб ҳисоблайди.

Қуролли кучлар ишлари бўйича Сенат қўмитасининг 27 
январ кунидаги мажлисида Гейтс шундай деди: “Маълум-
ки, кейинги ойларда Қўшма Штатлар Марказий Осиёдаги 
ҳолатга жиддий эътибор қаратмоқда. Президент Обама, 
Афғонистон бизнинг хориждаги бош ҳарбий масаламиз 
бўлмоғи лозим, деб аниқ баёнот берди”. 

Обама Америка қўшинларини Ироқдан илгари режалаш-
тирилгандан кўра ҳам олдинроқ олиб чиқиш йўлларини 
кўриб чиқаётган бир пайтда Гейтс юқоридаги баёнотни 
қилган. Сайловолди кампания жараёнида, Обама мансаб-
га ўтиргандан кейинги 16 ой ичида Америка қўшинларини 
олиб чиқиб кетиш мақсадини таъкидлаган эди. Бу эса 
Ироқ ҳукумати билан Қўшинлар мақоми хусусида тузил-
ган келишувда кўрсатилган охирги муддат 2011 йил дека-
бридан анча муқаддамдир. 

“Мудофаа вазирлиги мамлакат ичкариси ва хорижда кат-
та қийинчиликларга дуч келмоқда. Уларнинг энг муҳими 
жорий икки урушга тааллуқли: Ироқдан аста-секин чиқиб 
кетиш ва Афғонистондаги қўшинларимизни кучайтириш 
орасидаги мувозанат билан боғлиқ”, деб баёнот берди 
Сенатнинг қуролли кучлар бўйича қўмита раиси Карл 
Левин. 

20 январда янги маъмурият ҳокимият тепасига келгандан 
бери, Гейтс учун бу биринчи ҳисобот бериш эди. Мудофаа 
вазирининг ахборотига кўра, Афғонистондаги халқаро 
саъй-ҳаракатларни мувофиқлаштириш ишлари кўнгилда-
гидек амалга ошмоқда деб бўлмайди, бинобарин, бу ури-
нишлар самарали ва мудом фойда келтириши учун улар 
яхшиланиши лозим. 

“Афғонистонда 40 дан ортиқ давлат, юзларча нодавлат 
ташкилотлар, университетлар, тараққиёт банклари, Бир-
лашган Миллатлар Ташкилоти, Европа Иттифоқи, НАТО 
ва бошқа тузилмаларнинг вакиллари ишламоқдалар. 
Улар камбағаллик гирдобида қолган, гуллаб яшнаётган 
наркотиклар савдоси коррупция ва порахўрликни авж 
олдираётган мамлакатга ёрдам беришга интилмоқдалар. 
Бу ерда душманларнинг қаршилиги аёвсиз ва муросасиз 
характерга эга бўлиб, турли хилдаги ашаддий гуруҳлар 
томонидан зўравонлик ғоялари тарғиб қилинмоқда. 
Уларнинг ичида “Ал Қоида” гуруҳи етакчилик қилади”, 
деб таъкидлади Гейтс. 

Бироқ, унинг гапига кўра, турли тадбир ва дастурларни 
бирлаштирувчи ва олға олиб борувчи ягона йўлни топишга 
ёрдам берувчи вариантлар устида иш олиб борилмоқда.

Ироқда бўлгани каби, Афғонистондаги аҳволни фақатги-
на ҳарбий чоралар билан тузатиш мумкин эмас, лекин, 
Афғонистон миллий армиясида хизмат қилувчи аскарлар-

нинг сони 80 000 дан 134 000 га кўпайтирилиши лозим. 
Армия ҳажмини кўпайтириш қанчалик муҳим бўлса, қў-
шинларнинг тайёргарлигини такомиллаштириш ҳам 
шунчалик зарур, деди Гейтс. 

Қўшма Штатлар, ўзининг ҳозирда 34 000 ҳарбийдан ибо-
рат Афғонистондаги қўшинлари сонини икки баробар кў-
пайтираяпти. Гейтснинг сўзига кўра, баҳор охирларида 
мамлакатга қўшимча иккита бригада, ёз ўрталарида эса 
учинчи бригада етиб келади. 

“Олдимизда узоқ ва қийин кураш турган бўлса-да, ўй-
лашимча, стратегик мақсадларимиздан ўрин олиши ло-
зим бўлган қуйидаги ҳолларга эриша оламиз, яъни Ал-
Қоидага бошпана бермайдиган ва толиблар ҳокимиятини 
рад этувчи ва ўзи сайлаган қонуний ҳукуматни қўллаб-
қувватлайдиган афғон халқини кўрамиз, деб ўйлайман”, 
деди Гейтс. 

БОШҚА МУАММОЛАР

Гейтснинг сўзларига кўра, Қўшма Штатлар олдида мил-
лий хавфсизликка доир яна қуйидаги масалалар мавжуд:

Шимолий Корея ва Эроннинг ядровий, кимёвий, биологик 
қуроллар бўйича олиб бораётган тадқиқотлари билан 
боғлиқ тугамаётган муаммолар.

Эрон каби, ядро қуроли ва уни ташувчи воситаларга эга,
“ўжар” давлатларнинг ҳужумидан ҳимояланиш учун Ев-
ропада ракеталарга қарши ҳимоя тизимларини жойлаш-
тириш. Гейтснинг айтишича, Европада ракеталардан ҳи-
мояланиш чоралари масалалари бўйича Россия билан 
бундан кейинги ҳамкорлик учун имконият бор ва Қўшма 
Штатлар уларни муҳокама қилади.

Хитойнинг, кибернетик уруш, сунъий йўлдошларга қар-
ши системалар, ҳарбий ҳаво ва ҳарбий кема ҳужумларига 
қарши қуроллар, сувости кемалари ва баллистик раке-
талар соҳасидаги имкониятлари ўсиши ва уларга сарфла-
наётган инвестициялари ҳажмининг кўпайиши.

АҚШ мудофаа вазири Гейтс: Афғонистон масаласи катта муаммо

Бульдозерлар ва бошқа оғир техника Афғонистон пойтахти Кобулдаги 
қурилиш лойиҳаси доирасида янги йўл ётқизмоқда. (© AP Images)

Таълимга оид маслаҳат маркази қуйидаги хизматларни 
бепул кўрсатади: 

• АҚШда таълим олиш ҳақида умумий маълумот
• Маълум соҳа бўйича яккама-якка маслаҳат олиш  
 ва ўқув дастури
• Маслаҳат олиш пайтида фойдаланиш мумкин  
 бўлган инглиз тили бўйича SAT, TOEFL, GRE,  
 GMAT тестларига тайёрлов материаллари
• Молиявий ёрдам ресурслари
• Ариза тўлдириш ва топшириш бўйича йўл-йўриқ-
 лар
• Масофавий таълим бўйича йўл-йўриқлар

Марказда Америка Қўшма Штатларида таълим олишни 
истаган талабаларнинг эҳтиёжини қондиришга катта 
эътибор қаратилган бўлиб, унда маслаҳатчи хизматидан, 
маълумотномалар кутубхонаси ва таълимий дастурлар-
дан фойдаланиш мумкин. 

Марказда душанбадан пайшанбага қадар соат 13:00дан 
17:00гача аниқ вақтни келишган ҳолда маслаҳат олиш 

мумкин. Учрашув вақтини белгилаб олиш учун душан-
бадан жумагача соат 9:30дан 12:00гача 120-5450 рақами-
га қўнғироқ қилиш ёки Tashkent-Advising@state.gov 
электрон почта манзилига мактуб юбориш лозим.

Тошкентдаги АҚШ элчихонасида Таълимга оид 
маслаҳат маркази

Демократия комиссияси кичик грантлар дастурининг 
мақсади Ўзбекистонда демократик муассасалар ривожла-
нишини қўллаб-қувватловчи маълум лойиҳаларни кичик 
грантлар билан тақдирлаш. Грантлар нодавлат нотижорат 
ташкилотларга (ННТларга) ҳамда оммавий ахборот во-
ситаларига тақдим этилади. Жисмоний шахсларга грант-
лар берилмайди.

Ўзбекистонда Демократия Комиссияси қуйидаги йуна-
лишлардаги лойиҳаларни қўллаб-қувватлайди:

• демократик муассасаларни барпо этиш
• кучли ва мустақил оммавий ахборот воситаларини
  ривожлантириш
• фуқаролик таълимотини қўллаб-қувватлаш
• конун устиворлигини таъминлаш
• инсон ҳуқуқлари
• аёлларнинг сиёсий ҳуқуқлари
• бозор ислохотларини қўллаб-қувватлаш
• экологияни мухофаза этиш

Сўровномалар TashkentGrant@state.gov электрон почта 
манзилига юборилиши керак. Электрон почта манзилига 
эга бўлмаганлар сўровномаларни қуйида кўрсатилган 
почта манзили орқали юборишлари мумкин:
 
Ўзбекистон Республикаси, Тошкент шахар, 100093
Юнусобод тумани 5-мавзе, Мойқўрғон кўчаси 3
Америка Қўшма Штатлари Элчихонаси 
Демократия Комиссиясига

Агар сизда Демократия комиссияси кичик грантлар дас-
тури юзасидан саволлар туғилса, марҳамат дастур коор-
динаторига мурожаат қилинг:

Демократия комиссияси кичик грантлар координатори
Америка Қўшма Штатлари элчихонаси 
Ўзбекистон Республикаси, Тошкент шахар, 100093
Юнусобод тумани 5-мавзе, Мойқўрғон кўчаси 3
Тел: (+998-71) 140-2441; Факс: (+998-71) 120-6302
Электрон почта: TashkentGrant@state.gov 
Веб саҳифа: http://uzbekistan.usembassy.gov/demcom.

Демократия комиссияси кичик грантлар дастури



28 январ куни дипломатик корпус аъзолари, журналист-
лар, талабалар ва турли ноҳукумат ташкилотларнинг 
вакиллари Америка маданияти оқшомини Тошкентда 
нишонлаш учун тўпландилар. АҚШ Элчихонаси ва Тош-
кентдаги “Ҳамдўстлик” аёллар клуби томонидан ташкил 
этилган тадбир доирасида плакатлар кўргазмаси ва қиз-
ғин жазз концерти бўлиб ўтди. Плакатларда Америка 
Қўшма Штатларининг ранг-баранг манзаралари ва хал-
қи тасвирланганди. Мусиқий чиқишлар пойтахтда жой-
лашган Успенский номидаги мусиқа мактабининг истеъ-
додли ўқувчилари томонидан ижро этилди. 

АҚШнинг Ўзбекистондаги элчиси Ричард Норланд тад-
бирни қутлов нутқи билан очиб берди. Элчи Ўзбекистон 
халқига меҳмондўстлиги учун миннатдорлик изҳор этди 
ва АҚШ Элчихонаси Американинг маданий жиҳатдан 
турфа меросини бошқа халқларга намойиш этишдан 
хурсанд эканлигини айтди.

Элчи Норланд тўпланганлар эътиборини фойеда намо-
йиш этилган плакатлар қаторига қаратди. Унинг айтиши-
ча, Америка турфа манзаралар, кўплаб ирқлар ва турли 
ижтимоий муҳитга мансуб хилма-хил халқлардан иборат 
давлатдир. Шунга қарамай, “Америка орзуси”га интилиш 
йўлидаги эркинлик Америка халқини бирлаштиради. 
Америка Қўшма Штатларининг 44-президенти этиб 
Барак Обаманинг сайланиши “орзуга эришиш мумкин 
эмас” деб ўйлаётган барча инсонга кўтаринки руҳ бахш 
этади. Кениялик иммигрантнинг ўғли бўлмиш Президент 
Обама ушбу тарихий сайловларда ғолиб чиқиш учун 
барча қийинчиликларни енгиб ўтди.

Расмий қутловдан кейин, меҳмонлар Успенский номида-

ги мактабда тахсил олаётган истеъдодли ёш ижодкорлар 
томонидан ижро этилган Америка жазз куйларидан баҳ-
раманд бўлдилар. 

Аёллар клуби АҚШга оид маълумотларни тақдим этув-
чи доимий кўргазмага эга. Ушбу таълим ва ахборот ма-
териалларига қизиқувчилар уларни бепул олишлари мум-
кин. Плакатлар, шунингдек, муассасаларга вақтинча бе-
риб турилиши мумкин. Қизиқиш билдирган ташкилотлар 
Элчихонанинг Жамоат билан алоқалар бўлимига муро-
жаат қилишлари лозим. 

Элчи Ричард Норланд ва “Ҳамдўстлик” аёллар клуби директори Альби-
на Белевич Америка маданияти оқшомини қутлов нутқи билан очмоқда. 
(АҚШ элчихонаси тақдим этган сурат)

Тошкент вилояти ҳокимлигининг “Ҳамдўстлик” аёллар клубида 
жазз оҳанглари оқшоми

  Америка Қўшма Штатлари Элчихонаси
  
  Ўзбекистон Республикаси
  Тошкент шаҳар, 100093 
  Юнусобод тумани 5-мавзе
  Мойқўрғон кўчаси 3

  Телефон: (+99871) 120-5450
  Консуллик бўлими: (+99871) 120-4718, 120-4719
  Факс: (+99871) 120-6335   

  Интернет саҳифаси: http://uzbekistan.usembassy.gov
  Фикр ва мулоҳазалар учун электрон почта манзили: Tashkent-IRC@state.gov


